
Ў з б е к и с т о н  Р е с п у б л и к а с и  В а з и р л а р  М а ҳ к а м а с и н и н г

«МЕҲР ВА МУРУВВАТ ЙИЛИ» 
ДАСТУРИ ТЎҒРИСИДА

Мамлакатимизда 2004 йилнинг *Меҳр ва мурувват йили» 
деб эълон қилиниши муносабати билан, жамиятимизда 
аҳшллик, бағрикенглик, меҳр-оқибат, миллатлараро 
дўстлик ва ҳамжиҳатлик муҳитини мустаҳкамлаш, 
юртдошларимиз, аввало, ёшларимиз онги ва тафаккури- 
да юксак инсоний фазилатларни камол топтириш, 
аҳолининг ижтимоий муҳофазасини кучайтириш, хусу- 
сан, кам таъминланган тоифа ва оилаларни қўллаб-қув- 
ватлаш ҳамда давлат ва жамоат ташкилотларининг 
бу борадаги фаолиятини мувофиқлаштириш мақсадида 
Вазирлар Маҳкамаси қ а р о р қ и л а д и:

1. «Меҳр ва мурувват 
йили» дастури тасдиқлан- 
син,

Дастурда белгиланган 
чора-тадбирлар:

- давлат идоралари ва 
жамоат тузилмаларининг 
маблағ ва имкониятларини, 
корхона ва ташкилотлар, 
ширкат ва фермер хўжа- 
л икл ари , тад би р кор  ва 
и ш б и л а р м о н л а р н и н г  
ҳомийлик ёрдамларини кам 
таъминланган оилалар, но- 
гиронларни, боқувчисидан 
жудо бўлган фуқаролар ва 
ёлғиз кексаларни моддий 
ва маънавий жиҳатдан 
қўллаб-қувватлаш  учун 
жалб этишга;

жамият ҳаётининг асо- 
сий бўғини бўлган оила 
тизим ини мустаҳкамлаш 
онапик ва болаликни, ин- 
сон хаёти ва манфаатлари-

ни ҳимоялаш, мавжуд иж- 
тимоий муаммоларни ҳал 
этиш, жумладан, янги иш 
ўринларини яратиш, аҳоли- 
га тиббий, савдо ва комму- 
нал-маиший хизмат кўрса- 
тиш ни яхшилаш бўйича 
аниқ режаларни амалга 
оширишга;

ю ртдош ларим изни 
меҳрибонлик ва эзгулик 
руҳида тарбиялаш, замон 
талабларига жавоб беради- 
ган қадимий анъана ва қад- 
риятларимизни ҳаётимизга 
янада чуқурроқ сингдириш, 
бундай интилиш ва ҳара- 
катларни оммавий ахборот 
воситалари, жойлардаги 
маънавий-маърифий тад- 
бирлар орқали кенг тарғиб 
қилиш га йўналтирилгани 
маъқуллансин.

2. «Меҳр ва мурувват 
йили» дастурини ишлаб

чиқиш ва амалга ошириш 
бўйича республика комис- 
сияси, Қорақалпоғистон  
Р еспубликаси  Вазирлар 
Кенгаши, вилоятлар, ша- 
ҳарлар ва туманлар ҳоким- 
ликлари, вазирликлар, идо- 
ралар, хўжалик бирлашма- 
лари ва бошқа ташкилот- 
лар ушбу дастурда назар- 
да тутилган тадбирларнинг 
ўз вақтида ва талаб дара- 
жасида бажарилишини таъ- 
минлаш ю засидан аниқ 
чора-тадбирларни ишлаб 
чиқсин ва амалга оширсин.

3. Ўзбекистон Респуб- 
ликаси Вазирлар Маҳкама- 
сининг комплекслари, ва- 
зирликлар, идоралар, уюш- 
малар, концернлар, корпо- 
рациялар, компаниялар ва 
агентликлар, хўжалик бир- 
лашмалари, жамоат ташки- 
лотлари, жамғармалар, Қо- 
рақалпоғистон Республика- 
си Вазирлар Кенгаш и 
ҳамда вилоятлар, Тошкент 
шаҳар, шаҳарлар ва туман- 
лар ҳокимликлари:

йилнинг ҳар чорагида, 
тегишли идоралар ва ту- 
зилм аларни жалб этган

ҳолда, «Меҳр ва мурувват 
йили» дастурининг бажари- 
лишини муҳокама қилиб, 
зарур чора-тадбирлар  
кўриб борсин;

йилнинг ҳар чораги 
якунлари бўйича дастур 
топшириқларининг бажари- 
лиши натижалари тўғриси- 
даги таҳлилий маълумотни 
кейинги ойнинг 7-кунигача 
республика комиссиясига 
тақдим этсин.

4. Матбуот ва ахборот 
агентлиги, «Ўзтелерадио» 
ком панияси, Ўзбекистон 
Миллий ахборот агентлиги 
ва бошқа оммавий ахборот 
воситаларига аҳоли ўртаси- 
да «Меҳр ва мурувват йили» 
дастурида назарда тутилган 
чора-тадбирларнинг моҳи- 
яти ва аҳамиятини очиб 
бериш, уларни амалга оши- 
риш борасида қилинаётган 
ишларни кенг ёритиш тав- 
сия этилсин.

5. Мазкур қарорнинг 
баж арилиш ини назорат 
қилиш Ўзбекистон Респуб- 
ликасининг Бош вазири 
Ш .М ирзиёев зим м асига  
юклансин.

Вазирлар М аҳкамасининг
Роиси И. КАРИМОВ.
Тошкент шаҳри, 2004 йил 27 январь.

Вазирлар Мсҳкамасининг «Меҳр ва мурувват йили» 
дастури туғрисида»ги қарорига

Ўзбекистон Республика- 
си Конституциясининг 11 
йиллиги муносабати билан 
ўтказилган тантанали йиғи- 
лиш да П резидентим из 
Ислом Каримов томонидан 
2004 йил мамлакатимизда 
«Меҳр ва мурувват йили» 
деб эълон қилинди ҳамда 
бу борадаги асосий мақсад 
ва вазиф алар белгилаб 
берилди.

Юртбошимиз Фармойи- 
ши билан тузилган «Меҳр 
ва мурувват йили» дастури- 
ни тайёрлаш бўйича рес- 
публика комиссияси йил 
давомида амалга оширили- 
ши зарур бўлган ташкилий, 
ижтимоий-иқтисодий, маъ- 
навий-маърифий тадбир- 
ларнинг комплекс дастури- 
ни ишлаб чикди.

Ушбу дастур  аввалги 
йилларда қабул қилинган 
«Инсон манфаатлари йили», 
«Оила йили», «Аёллар 
йили»., «Соғлом авлод», 
«Она ва бола», «Қариялар- 
ни қадрлаш йили» ва «Обод 
маҳалла йили» дастурлари- 
нинг маитиқий давомидир.

Унинг асосий маъно-маз- 
муни хал қим изга  хос 
бўлган азалий қадриятлар 
ва замонавий демократик 
там ойилларга  таянган 
ҳолда, давлат ва жамият- 
нинг инсонга бўлган муно- 
сабат ва эътиборини янада 
кучайтиришдан иборат.

Дастур устувор масала- 
ларии ҳал қилишга йўнал- 
тирилган қуйидаги чора- 
тадбирларни ўз ичига ола- 
ди:

а ҳолининг иж тим оий

Ш А Р Ҳ
муҳофазасини кучайтириш, 
муҳтож бўлган, кам таъмин- 
ланган тоифалар, оила ва 
инсонларга кўмак бериш, 
бу борадаги ҳуқуқий-меъ- 
ёрий базани такомиллаш- 
тириш;

ногиронларга, қаровчи- 
сиз қолган ва боқувчисини 
йўқотган  ф уқароларга , 
ёлғиз кексаларга ёрдам ва 
кўмак бериш;

давлат ва нодавлат таш- 
килотлари, ўзини ўзи бош- 
қариш органларининг меҳр 
ва мурувват йўналиш и 
бўйича фаолияти ва масъу- 
лиятини кучайтириш;

оила тизимини мустаҳ- 
камлаш, оналик ва бола- 
ликни муҳофаза қилиш , 
аҳолини, айниқса, ёшлар- 
ни меҳрибонлик ва мурув- 
ват руҳида тарбиялаш.

Меҳр ва мурувват деган 
улуғ тушунчаларнинг теран 
маъносини кенг тушунти- 
риш, юртимиздаги ҳар қай- 
си хоиадон, ҳар қайси ма- 
ҳалла, шаҳар ва қишлокда 
маънавий-руҳий муҳитнинг 
барқарорлигини таъмин- 
лаш, оилани, соғлом тур- 
муш тарзини мустаҳкамлаш, 
ибратли анъана ва урф- 
одатларимизни тарғиб этиш 
вазифаси ҳам дастурнинг 
мақсадига киради.

«Меҳр ва мурувват йили» 
дастури доирасида:

умумтаълим мактаблари- 
нинг 616,5 минг нафар 1- 
сииф ўқувчиларини бепул 
дарслик ва ўқув қуролла- 
ри билан таъминлаш, шу- 
нингдек, махсус мактаб-ин- 
териатлар, «Меҳрибонлик»

уйлари тарбияланувчила- 
рини, кам таъминланган 
оил ал арнинг 2 -9  синф 
ўқувчи-фарзаидларини бе- 
пул дарсликлар билан таъ- 
минлаш ва шу мақсадда 
кутубхона  ф ондларини 
тўлдиришга ажратилаётган 
маблағларни 1,5 баробар 
кўпайтириш;

соғломлаштириш ором- 
гоҳларида 170 минг нафар 
бола, шу жумладан, кам 
таъ м инланган  оилалар 
ф арзандларининг бепул 
дам олишини таъминлаш;

кам таъминланган оила- 
ларнииг фарзандлари бўл- 
ган умумтаълим мактабла- 
ри ўқувчиларини бюджет 
ҳисобидан қишки кийим- 
бош билан бепул таъмин- 
лашни кучайтириш мақса- 
дида ажратилаётган маблағ- 
лар микдорини 1,2 марта- 
га кўпайтириш;

республикадаги 93 та 
«Меҳрибонлик» уйлари ва 
махсус мактаб-интернатлар 
биноларини, 46 та «Мурув- 
ват» ва «Саховат» уйларини 
ҳамда ижтимоий таъминот 
муассасаларини капитал 
таъмирдан чиқариш;

санаторийлар, шифохо- 
наларда 32 мииг иафар 
пенсионер, уруш ва меҳ- 
нат фахрийлари саломатли- 
гини тиклаш;

чекка қишлоқларда ис- 
тиқомат қилувчи аҳолини 
тиббий-ижтимоий патронаж 
хизм ати  билан қамраб 
олишни кенгайтириш син- 
гари қатор амалий тадбир- 
лар белгиланган.

Дастурни амалга оши-

ришнинг умумий харажат- 
лари 354 миллиард сўм, 
шу жумладан 250 милли- 
ард сўм Давлат бюджети- 
нинг 2004 йилга мўлжал- 
ланган маблағларидан ибо- 
рат.

Дастурда Қорақалпоғис- 
тон Республикаси Вазир- 
лар Кеигаши, вилоятлар 
ҳамда Т ош кент шаҳри 
ҳокимликлари томонидан 
муайян ҳудудга хос бўлган 
муаммолар ва имкоиият- 
лардан келиб чиқиб амал- 
га оширилиши кўзда ту- 
тилган, эътиборга лойиқ 
ишлар ҳам ўз аксини топ- 
ган.

Мазкур тадбирлар юрти- 
мизда бағрикенглик, ўзаро 
меҳр-оқибатлилик, фуқаро- 
лараро тотувлик, турли 
миллат вакиллари ўртаси- 
да дўстлик ва ҳамжиҳатлик 
муҳитини қарор топтириш- 
га, ёшларимизни юксак ин- 
соиий фазилатлар руҳида 
тарбиялаш  учун зарур 
шарт-шароитларии яратиш- 
га хизмат қилади.

Бу эса яиги ҳаёт, янги 
жамият барпо этиш йўли- 
даги мақсад ва интилишла- 
римизни рўёбга чиқариш 
учуи муҳим омил бўлади, 
изчил амалга оширилаёт- 
ган ижобий ишларимизни 
янги босқичга кўтариш им- 
конини беради.

Бир сўз билан айтганда, 
дастур замирида жамияти- 
мизда ҳеч ким ўзини ёлғиз 
сезмаслиги, ҳеч ким эъти- 
бордан четда қолмаслиги 
керак, деган ззгу ғоя му- 
жассамдир.

БОЛАЛАР ГПОРТИ РИРОЖИ:
ДАСТЛАБКИ НАТИЖАЛАР 
ВА ГАЛДАГИ ВАЗИФАЛАР

Хабар қилинганидек, Оқсаройда Президент 
Ислом Каримов раислигида ўтган Ўзбекис- 
тон Болалар спортини ривожлантириш 
жамғармаси Ҳомийлик кенгашининг нав- 
батдаги мажлисида мазкур кенгаш аьзо- 
лари, Бош вазир ва унинг ўринбосарлари, 
Президентнинг Давлат маслаҳатчилари.

Қорақалпоғистон Республикаси Жўқорғи 
Кенгеси раиси, Тошкент шаҳри ва вилоят- 
лар ҳокимлари, тегишли ташкилот ва идо- 
ралар раҳбарлари ҳамда оммавий ахборот 
восита/гари вакиллари қатнашди.
Қуйида ушбу кенгаш йиғилишининг баёни 
эълон қилинмоқда.

Дастлаб 2003 йил 4 
июнь куни ўтка зи л га н  
Ў зб е ки сто и  Болалар 
спортини ривожлантириш 
ж ам ғарм аси  Ҳ ом ийлик 
кенгаши йиғилиши баё- 
нииинг бажарилиши юза- 
сидан болалар спортини

ривожлантириш жамғар- 
маси бош қаруви раиси 
А.Мирқосимовнинг ҳисо- 
боти тингланди.

Ўзбекистон Республи- 
каси  Бош в а зи р и н и н г 
ўр и ибосари  Р .А зим ов- 
нинг Болалар спортини

ривожлантириш жамғар- 
м а си и и и г 2003 йилги  
бюджети ижроси ва 2004 
йил бю дж ет лойиҳаси  
тў ғр и с и д а , Қаш қадарё  
вилояти ҳокими Н.Зайни- 
ев ва Андижои вилояти 
ҳо ки м и  Қ .О б и д о в н и и г

мазкур вилоятларда бо- 
лалар спорти иншоотла- 
рини барпо этиш дасту- 
р и н и н г баж ар и л и ш и га  
оид ахборотлари маълу- 
мот учун қабул қилинди.

Мажлисда 2003 йилга 
мўлжалланган иш режа- 
си асосида ўтгаи йил да- 
вомида режадаги 85 та 
ўрнига 130 та спорт ин- 
шооти қурилиши ва таъ- 
мирланиш и бош ланиб, 
шуидаи 105 таси фойда- 
ланиш га топш ирилгани 
қайд этилди.

(Давоми 2-бетда).

Мулкдор

РИСҚИАЛИ ФЕРМЕР
Ғаляа, сабзавот, Вуларии эплабпарв^ш

қияшяинг|̂ зи^яма»4ви. Лммо, ((ибрайлик 
Рискиали Зиёвудди»» зна шу тартқпарии баравар 

ривождантириб, мидяионлабДаромад олиоқда
Яхши фермер бўлиш 

учун уста деҳқоиликнинг 
ўзи кифоя қилмас экан. 
Рисқиали Зиёвуддинов бу- 
нинг машаққатини ўз боши- 
даи кечирди. У деҳқончи- 
ликдаги тажрибасига тая- 
ниб, 1992 йилдаёқ муста- 
қил фермер хўжалигини 
ташкил этгаи эди. Бироқ 3 
гектар ерда бошлаган деҳ- 
қоичйлиги ҳадеганда юри- 
ша қолмади. 1996 йилгача 
ҳар мавсум елиб-югуриб, 
куйиб-пишиб меҳнат қилса- 
да, қўли ёлчиб даромад 
кўрмади. Аммо, у машаққат- 
ли меҳнат билан ўтгаи ўша 
тўрт йиллик умридаи иоро- 
зи бўлмади: бу йиллар 
унииг кўзини пишитди, му- 
стақил фермерликнииг ўзи- 
га яраша сир-асрорларидан 
воқиф этди, ҳар бир ишни 
ўз вақтида тадбиркорлик 
билаи бажаришга ўргатди. 
Натижада, 1996 йилдан 
бошлаб, даромадга ҳам ба- 
рака кириб борди.

— Фақат 2000 йилга ке- 
либ, ўзимни эркин ва мус- 
тақил фермер сифатида ҳис 
қилдим, — дейди Р. Зиё-

вуддинов. — Экин майдо- 
нимиз 17,4 гектарга етди. 
9 миллион сўмдаи зиёд 
маблағ сарфлаб, ўзимиз- 
нинг техиика базамизии 
яратдик. Т-75 занжирли 
ҳайдов трактори, Т-25 тир- 
камали трактор, юк маши- 
наси, чорва учуи пресс тай- 
ёрлайдиган механизм, ер- 
ларии экишга тайёрлашда 
қўлланиладигаи барча мос- 
ламаларга эга бўлдик.

Ўтгаи йили 10 гектар 
ерга буғдой экиб, давлатга 
шартнома бўйича 19 тоииа 
дон топширди, ўзига эса, 
26 тонна қолди. Бундан 
ташқари, банкдаи 2 милли- 
ои сўм кредит олиб, чор- 
вачиликни йўлга қўйган 
эди. 2003 йил давомида 
1400 килограмм гўшт сот- 
ди. Кредитдан шартномада- 
ги уч йил ўрнига 6 ойда 
қутулди. Ҳозир боқувда 5 
та иоввос, 3 та сигир, 5 та 
оти бор.

Ф ерм ер  респуб л ика  
ўсимликш унослик илмий- 
тадқиқот ииститути олим- 
лари билан ҳам корл ик 
қилиб, озуқа базасиии ҳам 
мустаҳкамлаб бормоқда. 
Чуиончи, олимларнинг мас- 
лаҳати билаи топинамбир 
(ер ноки), батат (ширин 
картошка) ва сорго (шака- 
рқам иш га  ўхшаш озуқа  
ўсимлиги) экиб, молларни 
тўйимли рацион асосида 
боқмокда. Бу озуқа турла- 
ри сигир сутиии ўртача 40 
фоизга кўпайтиради. Фер- 
мернииг ҳар бир сигири 
кунига 20 литрдан ошириб 
сут бераётганлигининг бо- 
иси шунда.

2002 йилда фермер 
хўжалиги 2 миллион сўм 
даромад олган бўлса, ўтган 
йили 4 миллион сўмга етди. 
Бу йил эса, янада кўпайи- 
ши кутилмокда. Чунки, янги 
барпо этган уч гектарли 
боғи бу йил тўла ҳосилга 
киради. Фермериинг айти- 
шига қараганда, камида 15 
тонна мева (асосан шафто- 
ли) етиштирилади.
Абдусамад ЙЎЛДОШЕВ, 

«Тошкент ҳак^қати» 
мухб1фи.

СУРАТЛАРДА: Р. Зиёвудди- 
нов неварапари билан; (паст- 
да, чапдан ўнгга) ҳисобчи 
Нуржон Шимбоев, фермер 
Рисқиали Зиёвуддинов ва ту- 
ман деҳқон-фермер хўжа- 
ликлари уюишаси вакилли- 
ги ҳуқуқшуноси Тапгат Тур- 
либеков буғдой ривожини 
кўздан кечиришмоқда.

Даврон АҲМАД олган 
суратлар.

----------ҳаети

САХОВАТ МАРАФОНИ
Юқоричирчиқ тумани *Янгибозор* маданият уйида но- 
гшронларни қўллаб-қувватлаш ва уларга меҳр-мурувват  
кўрсатишга батшланган марафон ташкил этилди.

Унда ширкат ва фермер хўжаликлари, корхона ва ташкилот- 
/нрнинг юздан ортиқ рахбарлари иштирок этишди. «Гулистон», 
•Узбекистон», Охунбобоев номли, «Туркистон» ширкат хўжаликла- 
ри. «Янгибозор» савдо унитар корхонаси жамо€шари марафоқца 
фаол қат>нашиб, Мехр-мурувват йили арафасида ногиронлар тур- 
^тшини яхшилашга қаратилган катга саховат кўрсатишди.

Латифжон МАНСУРОВ.

ФАХРИИЛАР БИЛАН УЧРАШУВ
Вилоят ички ишлар бошқармаси фахрийлари маслаҳат кен- 
гаши аъзолари жойларда *Тўғри бўлсанг, унарсан!* мавзуи- 
да учрашувлар ўтказаяпти.

Бўстонлиқ туман ИИБнинг шахсий таркиби иштирокида 
ўтган шундай тадбирда истеъфодаги милиция генерал-ма- 
йорлари Жўра Аъзамов, Учқун Сиддиқов ва бошқалар ша- 
рафли касб эгаларига қонунчиликка амал қилиш, Ватанга 
садоқат билан хизмат қилиш борасида қимматли маслаҳат- 
лар бердилар.

Ғанишер АЛИЕВ.

«КАМОЛОТ БУНЁДКОРЛАРИ»
*Камолот* ёшлар ижтимоий ҳаракати Янгийўл шаҳар бўли- 
ми 13-умумтаьлим мактабининг 7 ёшдан 14 ёшгача бўлган 
ўқувчилари ўртасида *Сиз *Камалак* болалар ташкилоти- 
ни биласизми?* мавзуида кўрик-танлов ўтказди.

Бундан асосий мақсад -  ўқувчи ёшлар ўртасида ташки- 
лотнинг вазифалари, низом қоидаларини кенг тарғиб қилиш- 
дан иборат.

Кўрик-танловда 6-«б» синф ўқувчиси Мухлиоа Топилова 
бошлиқ «Камолот бунёдкорлари» гуруҳи ғолиб деб топилди.

Эслатиб ўтамиз: 
бизиинг индвкс -  

205.

Т о ш к е н т  в и л о я т и  ҳ о к и м и н и н г  
Қ А Р О Р И

Иккинчи чақириқ халқ депутатлари 
Тошкент вилояти Кенгашинииг навбатдан 
ташқари XX сессиясини чақириш ҳақида
Ўзбекистои Республикасииинг «Маҳаллий давлат ҳоки- 

мияти тўғрисида»ги Қонунининг 17-моддасига биноан 
қ а р о р  қ и л а м а и ;

Иккинчи чақириқ халқ депутатлари Тошкент вилояти 
Кенгашининг навбатдан ташқари XX сессияси 2004 йил 
29 январь куни соат 11.00 да Тошкент шаҳрида чақи- 
рилсин.

Вилоят Х.ОШММ У. МИРЗАҚУЛОВ.
Тошкент шаҳри, 2004 йил 27 январь.

БОЛАЛАР СПОРТИ РИВОЖИ:

1АСТЛАБКИ НАТИЖАЛАР
ВА ГАЛДАГИ ВАЗИФАЛАР
Ўтган йили 12,2 мил- 

лиард сўм ҳамда 2,6 мил- 
лион АҚШ доллари жам- 
ғарма ҳисоб рақамига ту- 
ширилгани, бундан таш- 
қари, ҳомийлар ҳисоби- 
дан 22 ,5  м иллиард  
сўм дан о р ти қ  ҳажмда 
қурилиш, қайта таъмир- 
лаш ишлари ҳамда хиз- 
матлар баж арил гани  
кўрсатиб ўтилди. Респуб- 
ликада  спо рт  турлари 
бўйича 2,8 мингта спорт 
секцияси ташкил этилиб, 
уларга 85 мингдан ортиқ 
бола жалб қилинди.

2003 йилда Хоразм  
вилоятида «Умид ниҳол- 
лари» ва Андижон вило- 
ятида «Баркамол авлод» 
ўйинлари юксак савияда 
ую ш қоқлик билан ўтка- 
зилди. Бу, ўз навбатида, 
болалар спортининг яна- 
да ом м авийлаш уви ва 
ривожланишига ижобий 
таъсир кўрсатди. Омма- 
вий спорт тарғиботини 
кучайтириш  мақсадида 
Ўзбекистон телерадио- 
ком паниясида  «Спорт» 
телеканали 2004 йил- 
нинг 1 январидан бош- 
лаб мунтазам фаолият 
кўрсата бошлади. Жаҳон 
андозалари даражасида 
ишлаб чиқилган спорт 
кийимлари ҳамда спорт 
пойабзаллари намунала- 
рининг доимий ҳаракат- 
даги ярмарка-кўргазма- 
лари ташкил этилди.

Ш унингдек, мажлисда 
ҳомийлик кенгаши томо- 
нидан болалар спортини 
ривожлантириш борасида 
айрим камчиликларга йўл 
қўйилганлиги ҳам кўрса- 
тиб ўтилди.

Ж ум ладан, Болалар 
спортини ривожлантириш 
жамғармаси бюджетининг 
даромад қисми 3,1 мил- 
лиард сўмга бажарилма- 
ган. Андижон, Бухоро, 
Навоий, Наманган, Сур- 
хондарё, Тошкент, Фар- 
ғона, Хоразм вилоятлари 
ва Тошкент шаҳри ҳуду- 
дий жамғармалари бюд- 
ж е тл а р и н и н г д аром ад  
қисм и баж арилм агани, 
Қорақалпоғистон Респуб- 
л и ка си , Х оразм , Тош - 
кент, Жиззах ва Фарғона 
вилоятларида қурилиш  
ишлари кеч бошланган- 
лиги туфайли режалаш- 
тирилган янги иншоот- 
лардан 6 таси фойдала- 
нишга топш ирилмагани 
қайд этилди.

Болалар спортини ри- 
вожлантириш ни ташкил

(Давоми.
Боши 1-бетда).

этиш масаласи бўйича 
аксарият қишлоқ жойла- 
ридаги умумий таълим 
мактабларида аҳвол мут- 
лақо қониқарсиз эканли- 
ги, айниқса, Навоий ви- 
лоятидаги айрим қишлоқ 
мактабларида спорт май- 
д ончалари  й ўқл и ги , 
спорт анжомлари билан 
таъминлаш қониқарсиз- 
лиги, малакали спорт му- 
раббийларининг етиш - 
маслиги, вилоят ва халқ 
таълими ҳудудий бош- 
қарм алари раҳбарияти 
эса бу масалаларни ҳал 
қилиш дан ўзини  четга 
олаётгани кўрсатиб ўтил- 
ди.

Мажлисда вилоят, ту- 
ман ва шаҳар ҳокимлари, 
Халқ таълими вазирлиги- 
нинг ҳудудий бошқарма 
ва бўлимлари раҳбарла- 
ри қишлоқ мактабларида 
болалар спортини ривож- 
лантиришнинг моҳияти ва 
аҳам иятига  ҳанузгача  
етарли эътибор қарат- 
маётгани, туманлар ва 
ш аҳарларда болалар 
спорти учун масъул етак- 
чи мутахассисларнинг ат- 
тестацияси қониқарсиз 
ўтказилгани таъкидланди. 
Хусусан, Сирдарё вилоя- 
тининг Янгиер, Тошкент 
вилоятининг Зангиота , 
Н аманган вил оятининг 
Уйчи, Қорақалпоғистон  
Республикасининг Қўнғи- 
рот туманлари етакчи му- 
тахассислари аттестация- 
дан ўтганидан кейин 2-3 
ой ўта р -ўтм а с  ишдан 
бўшаб кетган.

Кичик ва ўрта ёшдаги 
қизларни оммавий спорт- 
га жалб этиш масаласи 
талаб даражасида эмас. 
Жойлардаги айрим мута- 
садди раҳбарлар бу ишга 
юзаки қарамоқда, маҳал- 
лалардаги спорт майдон- 
чалари негизида турли 
спорт секциялари тузили- 
ш ига кўм аклаш иш  ва 
оилавий спортни ривож- 
лантириш билан боғлиқ 
ишлар м унтазам  олиб 
борилмаяпти.

Мажлисда таъкидланга- 
нид ек, ф ойдаланиш га 
топширилаётган болалар 
спорти иншоотларининг 
техник-эксплуатация иш- 
ларини таш кил қилиш  
масаласига етарли дара- 
жада эътибор берилмаяп- 
ти. Қишлоқ жойларидаги 
мавжуд спорт муассасала- 
рининг базасини кучдйти- 
риш ишлари қониқарсиз 
аҳволда, спорт инвентар- 
лари билан ж иҳозлаш  
масаласи кўп жойларда ўз 
ечимини топаётгани йўқ.

Жамғарманинг валюта 
ҳисоб рақамида 2,5 мил- 
лион АҚШ долларидан 
ортиқ миқдорда маблағ 
бўлгани ҳолда, спорт ин- 
шоотлари учун зарур жи- 
ҳоз ва анжомлар харид 
қилиш ишига ҳалигача 
киришилмаган.

2004 йил дастурини 
шакллантиришда жамғар- 
ма раҳбарияти ўзибўлар- 
чиликка йўл қўйгани, на- 
тижада жорий йилда ян- 
гидан қуриладиган ва таъ- 
м ирланадиган  кўпгина  
спорт инш оотларининг 
лойиҳа ҳужжатлари 
ҳанузгача тайёрланмага- 
ни, бу иншоотлар бўйича 
танлов савдолари ўтка- 
зилмагани қайд этилди.

Мажлисда Ўзбекистон 
Республикаси Бош вази- 
рининг биринчи ўринбо- 
сари К.Тўлаганов, Жам- 
ғарма бошқаруви раиси 
А .М ирқосимовнинг 2003 
йилда болалар спортини 
ривож лантириш  ва бу 
м ақсадларга  ҳомийлар 
м абл ағл арини  жалб 
қилишдаги бажарган иш- 
лари бугунги кун талаб- 
ларига жавоб бермайди, 
деб топилди ҳамда 2004 
йил дастурига киритилган 
қуриладиган ва таъмир- 
ланадиган спорт иншоот- 
ларининг лойиҳа ҳужжат- 
ларини тайёрлаш, танлов 
савдоларини ўтказиш ва 
иншоотларни ўз вақтида 
то п ш и р и ш га  ул а р н и н г 
шахсан жавобгар экан- 
ликлари кўрсатиб ўтил- 
ди.

М ажлисда Болалар 
спортини ривожлантириш 
жамғармасининг 2003 йил 
дастури ва бюджетининг 
ижроси ҳамда 2004 йил 
дастури ва бюджети тас- 
диқланди.

Ж ам ғарманинг Қора- 
қалпоғистон Республика- 
си, вилоятлар ва Тошкент 
шаҳар ҳомийлик кенгаш- 
лари раисларининг дас- 
турдаги болалар спорти 
иншоотларининг ўз вақ- 
тида қурилиши, таъмир- 
ланиши ва самарали фой- 
д аланилиш и га  шахсан 
масъул эканлиги белги- 
лаб қўйилд и . Уларга 
лойиҳа ҳужжатларини тай- 
ёрлаш ҳамда танлов сав- 
доларида йўл қўйилган 
камчиликларни январь- 
февраль ойларида барта- 
раф этиб , кечи билан 
март ойида дастурга ки- 
р итил ган  барча янги 
спо рт  инш оотларида  
қурилиш ишларини бош- 
лаш вазифаси топширил- 
ди.

Ж ам ғарманинг Қора- 
қалпоғистон Республика- 
си, вилоятлар ва Тошкент 
шаҳар ҳомийлик кенгаш- 
лари раисларига 10 кун 
муддат ичида жойларда 
ҳомийлик кенгаши маж- 
лисида қўйилган вазифа- 
ларни бажаришга бағиш- 
ланган йиғилишлар ўтка- 
зиб, болалар спортини 
р и в о ж л а н т и р и ш н и н г  
ҳудудий дастурларини  
тасдиқлаш тавсия этилди.

М азкур дастурларда, 
аввало, қишлоқ жойлари- 
даги спорт иншоотлари 
бўлм аган м актабларни 
аниқлаш  ва уларнинг 
спорт базасини мустаҳ- 
камлаш, спорт инвентар- 
лари билан жиҳозлаш, бу 
ишга ҳомийлар маблағла- 
рини кенгроқ жалб этиш, 
спорт секцияларини ма- 
лакали кадрлар билан 
таъминлаш, мактаблар ат- 
рофини ҳашар йўли би- 
лан ободонлаштириш ва 
кў ка л а м зо р л а ш ти р и ш , 
мавсумий спорт майдон- 
ларини қуриш, болалар 
спортини оммалаштириш, 
маҳаллаларда оилавий 
спорт м усобақаларини  
доимий равишда ўтказиш, 
қизларни спортнинг енгил 
атлетика, гимнастика, су- 
зиш, теннис, стол тенни- 
си каби се кция л арига  
кенгроқ жалб этишга оид 
м асалаларга  алоҳида 
эътибор бериш зарурли- 
ги уқтирилди.

Вилоят, туман ва ша- 
ҳар ҳокимлари, Халқ таъ- 
лими вазирлигининг ҳуду- 
дий бошқарма ва бўлим- 
лари раҳб ар л ар и ни нг 
қиш л оқ м актабларида 
болалар спортини ривож- 
лантириш, спорт иншоот- 
ларини зарур жиҳозлар 
ва анжомлар билан таъ- 
минлаш учун шахсан 
масъул эканлиги таъкид- 
лаб ўтилди.

2004 йилнинг бирин- 
чи ярми натиж алари 
бўйича Ҳомийлик кенга- 
шининг мажлисида бола- 
лар спортини ривожлан- 
тиришда айрим шаҳар ва 
туман ҳо ки м л а р и н и н г 
ҳи со б о ти  эш итилиш и 
белгилаб қўйилди.

Йиғилиш да Ў збекис- 
тон Республикаси Бош 
в а зи р и н и н г биринчи  
ўринбосари К.Тўлаганов, 
Болалар спортини ри- 
вожлантириш жамғарма- 
си б ош қаруви  раиси  
А.Мирқосимовга биринчи 
чорак якуни бўйича туман 
ва шаҳарларда болалар 
спортини ривожлантириш 
учун масъул етакчи му-

тахассисларнинг фаолия- 
тини тан қи д и й  таҳлил 
қилиб, нолойиқ шахслар- 
дан воз кечиб, малакали 
ва фидойи кадрларни то- 
пиш ҳамда ж ой-ж ойига  
қўйиш вазифаси топши- 
рилди.

Ўзбекистон Республи- 
каси  Бош в а зи р и н и н г 
ўр и н б о са р и  Р .А зим ов 
зиммасига ҳомийлардан 
туш иш и бел ги л а н ган  
миллий ва эркин муома- 
ладаги валюта маблағла- 
р и ни н г ўз вақтида  ва 
тўла миқдорда тушиши- 
ни таъминлаш вазифаси 
юклатилди.

Қорақалпоғистон Рес- 
публикаси Жўқорғи Кен- 
геси раиси, вилоятлар ва 
Тошкент шаҳар ҳокимла- 
ри белгиланган тушум- 
ларнинг ўз вақтида ва 
тўла миқдорда тушиши- 
ни таъминлаш учун шах- 
сан масъул эканлиги таъ- 
кидланди.

Молия вазири М.Нур- 
муродов зиммасига бар- 
ча қурилиш  иш ларини 
жамғарманинг тасдиқлан- 
ган бюджети асосида ўз 
вақтида молиялаштириш, 
кўзда тутилган ҳаражат- 
л а р н и н г б е л ги л а нган  
м иқдорда ва мақсадли 
сарф ланишини назорат 
этиш  ҳамда Болалар 
спортини ривожлантириш 
жамғармаси (А.Мирқоси- 
мов) билан биргаликда 
бир ой муддатда респуб- 
лика бўйича ф ойдала- 
нишга топш ирилаётган 
болалар спорти иншоот- 
ларида техник-эксплуата- 
ция иш ларини таш кил 
қилиш  ю засидан  а ни қ 
қўл ланм аларни  ж орий  
қилиш вазифаси юкла- 
тилди.

Ўзбекистон Республи- 
каси  Бош в а зи р и н и н г 
ўринбосари А.Азизхўжа- 
евга Андижон вилоятида 
барпо этилган коллеж ва 
лицейлар ҳамда уларнинг 
қош и д а ги  зам онавий  
сп о р т  инш оотл арини  
қуриш ва улардан фой- 
даланиш борасидаги таж- 
рибаларни ўрганиш  ва 
амалий ф аолиятда 
қўллаш мақсадида те- 
гишли раҳбарлар ва му- 
тахассислар учун респуб- 
лика семинар-кенгашла- 
рини ташкил этиш топ- 
ширилди.

Ўзбекистон Республи- 
каси Бош вазири Ш.Мир- 
зиёев, Бош вазир ўрин- 
бо сарл ари  Р .А зим ов, 
А.Азизхўжаевга икки ой 
муддатда Халқ таълими 
в а зи р л и ги н и н г қиш лоқ

мактаблари моддий-тех- 
никавий базасининг аҳво- 
ли тўғрисидаги ҳисоботи- 
ни кўриб чиқиб, унинг 
натижаларига кўра, ва- 
зи рл и к ҳамда ҳудудий 
бошқармалар раҳбарла- 
р и н и н г ж а во б га р л и ги  
ҳақида Вазирлар Маҳка- 
масига таклиф киритиши 
белгилаб қўйилди.

Ш ун и н гд е к , Н авоий 
вилоятида  болалар 
спортини ривожлантириш 
бўйича амалга ош ири- 
лаётган ишлар, умумий 
таълим мактабларининг 
аҳволи, уларнинг спорт 
анжомлари билан таъ- 
м инланиш  дараж аси  
ҳақидаги ҳисобот вилоят 
ва туман халқ таълими 
раҳбарлари ҳамда мактаб 
директорлари иштироки- 
да кўриб чиқилади ва 
тегишли чоралар белги- 
ланади.

Болалар спорти иншо- 
отларини малакали спорт 
мураббийлари ва услу- 
бий қўлланмалар билан 
таъминлаш, спорт мураб- 
бийларининг малакасини 
ош ириш  д а стурл а ри  
кўриб чиқилади ва тас- 
диқланади.

Марказда ва жойларда 
болалар спорт анжомла- 
ри, кийим -кечакл ар  ва 
чарм-пойабзал маҳсулот- 
ларининг кўргазмалари 
таш кил эти л га н л и ги н и  
эътиборга олиб, «Ўзбек- 
енгилсаноат» компания- 
си га  (А .Б аҳр ом о в ) ва 
«Ў зб екчарм пойабзали»  
уюшмасига (Э.Холмуро- 
дов) ана шундай маҳсу- 
лотларни замон талабла- 
ри даражасида ишлаб чи- 
қариш ва уларни арзон- 
лаштирилган нархларда 
истеъмолчиларга етказиб 
бериш чора-тадбирлари- 
ни кўриш вазифаси юк- 
латилди.

« Ў зте л е р а д и о ко м п а - 
ния» (А.Кўчимов), Ўзбе- 
кистон Матбуот ва ахбо- 
рот агентлиги_(Р.Шоғуло- 
мов) ҳамда Ўзбекистон 
Миллий ахборот агентли- 
гига (М.Ҳазратқулов) бо- 
лалар спортини ривож- 
лантириш бўйича амалга 
ош ирилаётган  тад бир - 
ларни кенг ёритиш, бу 
борадаги тарғибот-таш - 
виқот ишларини янада 
кучайтириш тавсия этил- 
ди.

Мажлисда Ўзбекистон 
Болалар спортини  ри- 
вожлантириш жамғарма- 
си ҳом ийлик кенгаш и- 
нинг 2004 йил иш режа- 
си тасдиқланди.

(ЎзА).

ҲУКУМАТЛАРАРО
КОМИССИЯ
МАЖЛИСИ

Парижда Ўзбекистон Республикаси ва Франция Респуб- 
ликаси ўртасида савдо-иқтисодий ҳамкорлик бўйича 
Ҳукуматлараро комиссиянинг иккинчи мажлиси бўлиб 
ўтди.

Ком иссия  ҳам раиси , 
Ўзбекистон Бош вазири 
ўринбосари Э.Ғаниев рес- 
публикада иқтисодий вази- 
ят, халқаро молиявий му- 
ассасалар билан ҳамкор- 
л и кн и н г ривож ланиш и, 
мамлакатда сармоявий му- 
ҳитни яхш илаш  бўйича 
амалга ош ирил аётган  
чора-тадбирлар тўғрисида 
мажлис иштирокчиларига 
ахборот берди.

Франция томони Ўзбе- 
кистон ҳукуматининг иқти- 
содий ўзгаришларни амал- 
га оширишни давом этти- 
ришга қаратилган, хусусан, 
савдо, банк ва маъмурий 
тизимларни, қишлоқ хўжа- 
лигини эркинлаш тириш , 
корхоналарни хусусийлаш- 
тириш борасидаги саъй- 
ҳаракатини қўллаб-қувват- 
лашини маълум қилди.

Томонлар ўзаро муноса- 
батлар аҳволи ва истиқ- 
боллари бўйича фикр ал- 
машдилар, савдо-иқтисо- 
дий ва сармоявий ҳамкор- 
ликни  ф аоллаш тириш ни 
рағбатлантириш зарурли- 
гини таъкидладилар, аниқ 
ижтимоий аҳамиятга молик, 
хусусан, халқаро муассаса- 
лар билан биргаликда мо- 
лиялаш тириш  ш артлари 
асоси д а ги  лойиҳаларни 
муҳокама этдилар, молия 
ва божхона соҳасини тар- 
тибга солишда икки мам-

лакат вазирлик ва идора- 
лари ўртасида муассасала- 
раро ҳамкорликни чуқур- 
лаштиришга келишдилар. 
Ҳукуматлараро комиссия 
мажлисининг натижалари- 
га кўра қўшма протокол 
имзоланди.

Парижга ташриф чоғида 
Ўзбекистон ҳайъати раҳба- 
ри Э.Ғаниев Франция Таш- 
қи ишлар давлат котиби 
Р .М ю зелье  том онидан 
қабул қилинди. Суҳбат чо- 
ғида Р.Мюзелье икки мам- 
лакат ўртасида савдо-иқти- 
содий ва сармоявий ҳам- 
корликни чуқурлаштириш 
учун си ё си й  ирода ва 
иқтисодий шарт-ш ароит- 
лар мавжудлигини таъкид- 
лади. Шу билан бирга , 
Э.Ғаниевнинг Франция та- 
шқи савдо масалалари 
бўйича ваколатли вазир 
Ф .Л о о со , қатор  етакчи 
француз компания ва таш- 
килотлари раҳбарлари би- 
лан учраш увлари бўлиб 
ўтди.

Ўзбекистон Республи- 
к а с и  ҳ а й ъ а т и  Ф р а н ц и я  
т а д б и р к о р л а р и  ҳ а р а к а т и  
(М ЕДЕФ) қароргоҳида 
ўтказилган Ўзбекистон ва 
Франция тадбиркорлари- 
н и н г  қў ш м а  б и з н е с -с е -  
м и н а р и д а  и ш т и р о к  э т д и - 
л а р .

«Жаҳон» АА.

2004 аил — Мехр ва мурувват Ш

КАЛБЛАРГА 
КУВОНЧ УААШИБ

Олмалиқ шаҳрида жойлашган 50-вилоят заиф эшитувчи ва кўриш 
қобилияти паст бўлган болалар интернатида *Олтин мерос» 
халқаро хамрия жамғармасининг вилоят бўлими вакиллари би- 
лимдонлик баҳси уюштирдилар.

—  Бундай болаларга қанча 
меҳр улаш санг ҳам кам л ик 
қилади, —  дейди жамгарма 
вилоят булимининг раиси За- 
рифа Эшмирзаева. —  Ч унки, 
ҳар бир ож из инсон кўнгли- 
да: «Жамиятга қандай нафим 
тегиши мумкин?» деган савол 
мавжуд булади. Ш ун и н г учун 
ҳам интернат раҳбарияти би- 
лан болалар иш тирокида шу 
ҳудудда бог таш кил қилишга 
кириш дик. Бундан мақсад бу 
ёшларни меҳнатга жалб қилиш 
ва уларга келажакда юрт рав- 
н а қи га  ўэ ҳиссаси ни  қуш а  
олиш им кони борлигини шу 
йул билан етказишдир.

Ш у н и н гд е к , интернат тар- 
бияланувчиларини республика- 
мизнинг турли тарихий жой- 
ларига саСҳатга олиб борншга 
ҳам келишиб олинди.

Тадбир сунгида болалар то- 
монидан турли саҳна томоша- 
лари, концерт дастурлари на- 
мойиш этилди ва бундан буён 
интернатда «Олтин мерос»

жамгармаси томонидан турли 
тадбирлар ую ш тириш  ҳақида 
суз борди.

Камолидцин АСҚАРОВ, 
«Тошкент ҳақиқати» мухбири. 
СУРАТЛАРДА: тадбирдан лав- 
ҳалар.

Еркебой БОТИРОВ олган 
суратлар.

1 Ғ  Ж а р а ё н
СЕМИНАР ДАВОМ 

ЭТМОКДА
Ўзбекистон Республикаси Президенти ҳузуридаги 
Давлат ва жамият қурилиши академиясида аграр 
соҳа раҳбарлари семинарининг навбатдаги маш- 
ғулотида Ўзбекистон Республикаси Бош вазирининг 
ўринбосари, ташқи иқтисодий алоқалар агентлиги 
раиси Э.Ғаниев қишлоқ хўжалиги маҳсулотларини 
экспорт қилиш ва инвестицияни жалб этиш мав- 
зуида маъруза қилди.

Мамлакатимиз ташқи 
иқтисодий фаолиятида 
қишлоқ хўжалик маҳсу- 
л отл арининг экспо рт  
ҳажми ва салмоғини оши- 
риш, жаҳон андозалари- 
га жавоб берадиган, ра- 
қобатбардош маҳсулот- 
лар ишлаб чиқариш га 
алоҳида эътибор қара- 
тилмоқда. Республика- 
мизда ташқи иқтисодий 
савдо алоқаларини кен- 
гайтиришнинг кенг имко- 
ниятлари мавжуд. Янги 
ташкилий-хўжалик тизи- 
ми тузилиши рағбатлан- 
тирилаётгани туфайли 
аграсаноат корхона ва 
бирлашмаларининг мус- 
тақил ҳолда жаҳон бозо- 
рига чиқиши учун кенг 
йўл очилмоқда. Зеро, 
етиш тирилаётган  ноз-

неъматлар ўзининг сар- 
хиллиги ва табиий тарки- 
би билан хориж бозори- 
да бемалол рақобатлаша 
олади.

Семинарда Вазирлар 
Маҳкамаси ахборот-таҳ- 
лил бош қармаси бош- 
лиғи Б.Хўжаев, «Ўзмева- 
сабзавотузумсаноат-хол- 
динг» компанияси раиси 
А.Аюпов, «Ўзбек ипаги» 
уюшмаси раиси Ш.Ума- 
ров ва бо ш қал а рн и н г 
ҳам маърузалари тинг- 
ланди.

Семинарда Ўзбекистон 
Республикаси Президен- 
тининг Давлат маслаҳат- 
чиси И.Жўрабеков ишти- 
рок этди.

Н.УСМОНОВА, 
ЎзА мухбири.

БРЕМЕН: АМАЛИИ 
ҲАМКОРЛИК САРИ

*Бремен иқтисодиёти* журналида Ўзбекистон-Гер- 
мания иқтисодий ҳамкорлигига бағишланган кенг 
қамровли мақола чоп этилди.

Унда айтилиш ича, 
Ўзбекистоннинг бой та- 
биий хом ашё заҳирала- 
ри, чекси з иқтисод ий  
салоҳияти хорижий сар- 
м оядорларни беф арқ 
қарата олмайди. Шу маъ- 
нода, Германия ишби- 
лармон доиралари икки 
давлат ўртасидаги ўзаро 
манфаатли ҳамкорликни 
янада чуқурлаштиришга 
интилмоқдалар.

Германия журнали 
Ўзбекистон ҳукуматининг 
хориж ий сарм ояларни 
жалб этиш , чет эллик 
тад биркорларга  қулай 
шарт-шароитлар яратиш 
ҳамда кичик ва ўрта биз- 
несни ривожлантиришга 
қаратилган сиёсати ушбу 
м уносабатларни янги 
чўққиларга кўтариши му- 
қаррар эканини қайд эта- 
ди.

«2003 йилнинг октябрь 
ойида 2004-2006 йиллар 
мобайнида ф ермерлик 
ҳаракатини ривожланти-

риш концепцияси»нинг 
қабул қилиниши, жорий 
халқаро операциялар  
бўйича миллий валюта- 
нинг эркин конвертация- 
сининг жорий этилиши 
Ўзбекистон иқтисодиёти 
ва қиш лоқ хўжалигини 
тобора ривожланиш и 
учун мустаҳкам асос ярат- 
ди. Бу эса ўз навбатида 
Германия иш билармон 
доираларининг Ўзбекис- 
тонда фаолият кўрсатиш- 
га бўлган иштиёқини яна- 
да ортиш ига  сабаб 
бўлмоқда.

Ж урнал мухлислар 
диққатини мамлакатимиз- 
нинг Бремен билан 
бўлган алоқаларига жалб 
этар экан, ўлка ишбилар- 
мон доиралари мана бир 
неча йилдирки, Ўзбекис- 
тон билан фаол ҳамкор- 
лик қилаётганини қайд 
этди.

Аслам АКБАРОВ, 
«Жаҳон» АА.

ДАРСЛИКЛАР СИНОВДАН 
ЎТКАЗИЛМОҚДА

Мамлакатимизда мактаб дарсликларининг янги ав- 
лодини яратиш тизимини ривожлантиришга алоҳи- 
да эътибор қаратилмоқда. Бу борада республика 
Халқ таьлими вазирлиги ва Осиё тараққиёт банки 
ҳамкорлигида амалга оширилаётган “Ўмумтаьлим 
мактаблари учун дарслик ва ўқув адабиётлари нашр 
этиш тизимини такомиллаштириш” дастури ўз са- 
марасини бермоқда.

Осиё тараққиёт банки 
томонидан молиялашти- 
рилаётган мазкур лойиҳа 
2000 йилда бошланган 
бўлиб, унинг дастлабки 
босқичида мактаб дарс- 
ликларининг ижара тизи- 
ми синовдан ўтказилди.

Илгарилари дарслик- 
лар нашр этиларкан, ора- 
дан кўп вақт ўтмай, улар- 
нинг айримлари мазму- 
нан талабга жавоб бер- 
май қоларди. Дарслик- 
ларнинг ўқувчи учун ту- 
шунарсиз тилда ёзилган- 
лиги, мавзуларнинг пала- 
партишлиги ўқитувчилар- 
нинг эътирозларига сабаб 
бўлар ва бундай дарслик- 
ларни яна янгилаш га

тўғри келарди. Дарслик- 
ларнинг синовдан ўтка- 
зилиши эса шундай нуқ- 
сонларга чек қўяди. Си- 
нов учун Қорақалпоғис- 
тон Республикаси, вило- 
ятлар ва Тошкент шаҳри- 
даги биттадан тумандан 
таълим ўзб е к, рус ва 
қо ра қа л п оқ тилларида 
олиб бориладиган мак- 
таблар танлаб олинган. 
Бу мактабларда янги дар- 
сликлар синовдан ўтка- 
зилиб, улар юзасидан 
билдирилган ф икрлар, 
т а к л и ф -м у л о ҳ а з а л а р  
умумлаштирилади.

А. ҒАФФОРОВ, 
«ТУркистон-пресс».

Узбекиаон Республикаси 
Марказий банки ахбороти

Ўзбекистон Республикаси Марказий банки 2004 йил 27 
январдан бошлаб валюта операциялари бўйича бухгалте- 
рия ҳисоби, статистик ва бошқа ҳисоботларни юритиш, 
шунингдек божхона ва бошқа мажбурий тўловлари учун 
хорижий валюталарнинг сўмга нисбатан қуйидаги қийма- 
тини белгилади:*/
1 Австралия доллари 
1 Англия фунт стерлинги 
1 Даиия кронаси 
1 БАА дирхами 
1 АҚШ доллари 
1 Хитой юани 
1 Малайзия ринггити 
1 Польша злотийси 
1 СДР
1 0 0 0  Туркия лираси 
1 Швейцария франки 
1 ЕВРО
10 Жанубий Корея вони 
10 Япония иенаси 
1 Россия рубли 
1 Украина гривнаси

761,01
1798,78
166,36
268,08
984,61
118,96
259,14
265,39
1476,71
0,74
792,57
1238,25
8,34
92,77
34,49
184,69

V Валюта қийматини белгилаш чоғида Ўзбвкистон Рвс- 
п уб л и ка си  М а ркаэи й  б ан ки  м а зкур  валю таларни  уш б у  қ и й -  
матда сотиш ёки сотиб олиш мажбуриятини олмаган.



Асосиа Қонунимузнц урганамиз
ҳавий бошқарув органла- 
рига таянади.

Ҳоким томонидан юқори 
давлат органлари ҳужжат- 
ларини амалга оширишга 
қаратилган ва ўз ваколати 
доирасига кирувчи масала- 
лар юзасидан қабул қилин- 
ган қарор тегишли ҳудуд- 
даги барча органлар, кор- 
хона, ташкилот, муассаса, 
жамоатчилик ташкилотла- 
ри, мансабдор шахслар ва 
фуқаролар учун бажарили- 
ши мажбурийдир.

Ҳоким ўзи қабул қилган 
қарор ва бошқа ҳужжатлар 
мансабдор шахслар томо- 
нидан бажарилмаган тақ- 
дирда уларга нисбатан ин- 
тизом ий  ж авобгарл икка  
тортиш учун белгиланган 
тартибда тақдимномалар 
киритади.

ҚОМУСИМИЗ - 
БАХТИМИЗ
104-м одда. Ҳоким ўзига берилган ва-  
колат лар доирасида тегишли ҳудуд- 
даги барча корхоналар, муассасалар, 
ташкилотлар, бирлаиш алар, шунин- 
гдек мансабдор шахслар ва ф уқаро- 
лар томонидан бажарилиши м аж бу- 
рий бўлган қарорлар қабул қилади.

Ҳоким тегишли ҳудудда 
ю қори лавозимли шахс- 
дир. Унга берилган вако- 
латлар доирасига тегиш- 
ли ҳудуддаги барча соҳа- 
ларни бошқариш киради.

Республика миқёсидаги 
ҳар қандай ҳужжат ҳоким- 
лар орқали ҳаётга татбиқ 
этилади.

Коиституцияга, Ўзбеки- 
стон Республикаси қонун- 
ларига амал қилишни таъ-

м инлаш , Олий М ажлис 
қарорларини амалга оши- 
риш, Президент фармон- 
лари, Вазирлар Маҳкама- 
си, юқори органлар ва те- 
гишли ҳудуд халқ депутат- 
лари Кенгаши қарорлари- 
нинг бажарилишини таш- 
киллаштириш каби юмуш- 
лар ҳокимнинг бош вази- 
фаларидир. Ҳоким бу ва- 
зифаларни бажаришда ўз 
ижрочи аппаратига ва со-

Эргаш САЙИТОВ, 
Ўзбекистон Лдлия 

вазирлиги бошқарма 
бошлиғишгаг ўринбосари, 

2-даражали адлия 
маслаҳатчиси.

КЎРИКДАН
ЎТИШДИ

Тошкент туманидаги 
*Кўктерак* қишлоқ фуқа- 
ролар йиғинида ижтимоий 
ҳимояга муҳтож оилалар 
болалари ва аёллар тиббий 
кўрикдан ўтказилди.

Вилоят «Соғлом авлод 
учун» халқаро хайрия жам- 
ғармаси томонидан ташкил 
этилган ушбу кўрикда қиш- 
лоқ хоти” -қизлари ўз сало- 
матликларини текширтириб 
олишди. Аёллар учун ўтка- 
зилган давра суҳбатида ви- 
лоят олий тоифали болалар 
шифокори Мамлакат Аъза- 
мова камқонлик, бўқоқ ка- 
салликлари ва уларнинг 
олдини олиш ҳақида сўзлаб 
берди. Тиббий кўрик яку- 
нида аёлларга бепул дори- 
дармонлар тарқатилди. Худ- 
ди шундай тадбир туман- 
нинг «Чувалачи», «Масал- 
бой» қишлоқ фуқаролар йи- 
ғинларида ҳам ўтказилди.

Хуршида НАЗАРОВА.

АДОЛАТ
КИМОЯСИДА

Вилоят хўжалик судининг
2003 йилдаги фаолияти 
якунлари ва 2004 йилда 
хўжалик низоларини ҳал 
этиш ҳамда одил судлов- 
ни амалга ошириш бўйи- 
ча навбатдаги вазифала- 
рига бағишланган йиғи- 
лиш бўлиб ўтди.

Унда вилоят прокурату- 
раси, вилоят давлат солиқ 
бош қарм аси , м арказий  
банк вилоят бошқармаси ва 
тегишли муассасалар ва- 
киллари иштирок этдилар.

Ўтган йилда вилоят хўжа- 
лик судида ҳал этилган иш- 
лар сони 2732 тани таш- 
кил қилиб, шундан жами 
96 миллион 452 минг 938 
сўм маблағ даъвогарларга 
ундириб берилди. Аммо, 
қонун бузилиш  ҳоллари 
тўла бартараф этилмаган 
ҳолатлар ҳам йўқ эмас.
2004 йилда ана шу каби 
нуксонларни  бартараф  
этиш юзасидан тегишли 
қарор қабул қилинди.

Ўзбекистонда цадим замонлардан ноёб ижти- 
моий институт мавжуд бўлиб, унда муноса- 
батлар ўзаро ёрдам ва адолатга асосланган. 
Бу — маҳалла. Бугун маҳалла фуқаролик жа- 
миятини ташкил этишнинг асосий тузилма- 
ларидан бири бўлиб, ҳар бир инсон ва унинг 
оиласи ҳаётида, давлат ва жамият бошқару- 
вида муҳим ўрин тутади.

Шу боис Меҳр ва мурувват йили деб 
эълон қилинган жорий йилда мамлакати- 
миз олдида тур- 
ган вазифаларни 
амалга ошириш- 
да маҳаллага 
алоҳида аҳамият 
берилмоқда.

Утган йил охи- 
рида фуқаролар 
йиғинлари раис- 
лари ва уларнинг 
маслаҳатчилари 
сайловларининг ўтказилиши ижтимоий 
ҳаётимизда муҳим воқеа бўлди, «Ижти- 
моий фикр» жамоатчилик фикрини ўрга- 
ниш маркази республикамизнинг барча 
вилоятлари, Қорақалпоғистон ва Тошкент- 
да фуқароларнинг маҳаллага муносабати- 
ни билиш мақсадида сўров ўтказди.

Сўров натижалари яқинда таҳлил қилин- 
ди. Уларнинг асосий хулосаси шундаки, 
сўралганларнинг аксарияти ҳаётида маҳал- 
ла салмоқли ўрин тутади. Боз устига, 
сўнгги йилларда жамоатчилик фикрида 
унинг аҳамияти ўсаётгани кузатилмоқда. 
Жумладан, агар 1998 йилда «Сизнинг 
ҳаётингиз ва оилангиз ҳаётида фуқаро- 
ларнинг ўзини ўзи бошқариш органлари 
(маҳалла) қандай ўрин тутади?» деган са- 
волга сўралганларнинг 52,4 фоизи «катта

М АҲАЛ Л А  
МЕҲР ВА МУРУВВАТ 

ЙИЛИДА

ва аҳамиятли» деб жавоб берган бўлса, 
ҳозир бу кўрсаткич 64,3 фоизга тенг.

Сўралганларнинг кўпчилиги фикрича, 
Ўзбекистонда фуқароларнинг маҳаллий 
ўзини ўзи бошқариш органлари муста- 
қилдир. Маҳалла нафақат ўзининг анъ- 
анавий вазифаларини бажаришга қодир, 
балки фаолият доирасини кенгайтириши 
лозим,

Сўров давомида одамларнинг фикрича 
маҳалла қўмита- 
си раиси қандай 
бўлиши керак- 
лиги аниқланди. 
Ҳар иккинчи 
с ў р а л г а н н и н г  
айтишича, у ма- 
ҳалла аҳлининг 
кундалик ва ма- 
иший муаммола- 
рига бефарқ 

бўлмаслиги лозим. Ҳар учинчи одам ра- 
исда ростгўйлик, билим, ҳаётий тажриба 
каби хусусиятлар бўлиши керак ҳамда 
унинг мансаби ва моддий аҳволи катта 
аҳамиятга эга эмас, деб ҳисоблайди.

Шундай қилиб, сўров фуқароларнинг 
маҳаллий ўзини ўзи бошқариш органла- 
ри аҳамиятини ошириш билан боғлиқ 
қатор муҳим ва барқарор йўналишларни 
кўрсатиб берди. Бу оила билан бир қатор- 
да ахлоқий қадриятлар ва ғояларни шакл- 
лантирадиган институт сифатида маҳал- 
лани мустаҳкамлаш ва давлат томонидан 
қўллаб-қувватлашни давом эттириш за- 
рурлигидан далолат беради.

А. ИВАНОВА, 
ЎзА мухбири.

Гцёҳвандлцқдан сақланинз

ГАП -  БАҲАМЖИҲАТ 
ҲАРАКАТДА

Сўмгги ойларда Зангиот а т уманидаги айрим қишлоқларда 
гиёҳвандлик моддалари савдосига оид ташвишли овоза- 
лар кўпайиб қолди. Лекин, наша чекиш ёки героин ис- 
теъмол қилиш ҳолатлари ҳақидаги бу ахборотлар узуқ -  
юлуқ эди, *заҳри қотиллар»ни ташувчи, сотувчи ёки ис- 
т еьмол қилувчиларни топишнинг иложи бўлмасди.

Бундай ташвишли хабар-
лар мунтазам тус олаётган- 
лиги эса, табиийки, тезкор 
чораларни тақозо этарди. 
Ниҳоят, Тошкент вилояти 
ички ишлар бошқармаси 
наркотропик ва наркотик 
моддалар ғайриқонуний ай- 
ланишининг олдини олиш 
бўлими бошлиғининг ўрин- 
босари, милиция майори 
^Лурод Аширматов, милиция 
капитани Азиз Алиасқаров, 
Зангиота тумани ички иш- 
лар бўлимининг ходими, 
милиция катта лейтенанти 
Азиз Тошпўлатовдан иборат 
тезкор гуруҳ бу масала би- 
лан бевосита шуғуллана 
бошлади. Ҳамма излар На- 
зарбек қишлоғидаги Мурод 
исмли бир кимсанинг хона- 
донида бирлашди.

Бироқ, тезкор гуруҳ қан- 
чалик синчиклаб кўздан 
кечи рм асин , М уроднинг 
•^атта, саранжом-саришта 
хонадонидан бирор ашё- 
вий далил топа олишмади. 
Уй эгаси пинагини бузмай, 
тинтув ишларини совуққон- 
лик билан кузатиб юрар, 
қаерни очиш ёки кўрсатиш 
тапаб қилинса, дарҳол ўша 
жойга бошлаб борарди.

Шу орада текширувчи- 
лар уй орқасидаги бинога 
эътибор бериб қолишди.

Кимнинг биноси? — 
сўрашди Муроддан.

— Бу энди бир молхо- 
на... — боядан буён хотир- 
жам уй эгасининг овози 
титрагандек туюлди. Мол- 
хона эшигини очиб кириш- 
са, хона юзасига топ-тоза 
плёнка  ёйилган , шифт 
бўғотларига  катта-катта  
наша туплари суқиб қўйил- 
ганди. Қуритиш учун осиб 
қўйилган наша 36 туп чиқ- 
ди...

— Шу куни Мурод Сар- 
гибоевнинг уйидан 35 ки- 
лограмм 780 грамм мари- 
хуана ашёвий далил сифа- 
тида олинди, — дейди ми- 
лиция майори Мурод Ашир- 
матов. — Дарҳол Ўзбекис- 
тои Республикаси Жиноят

Кодексининг 273-моддаси 
5-қисми бўйича жиноий иш 
қўзғатилди.

— Афсуски, кейинги йил- 
ларда гиёҳвандлик модда- 
ларини етиш тириш, сақ- 
лаш, сотиш ва истеъмол 
қилиш ҳоллари кўпайиб 
борм оқда , — суҳбатга  
қўшилди бўлим бошлиғи, 
милиция подпол ковниги  
Элдор Аҳмедов. — Мана 
қаранг, ўтган йили вилоя- 
тимиз шаҳар ва туманлари- 
да гиёҳвандликка оид 664 
та ҳолат бўйича жиноят 
ишлари аниқланди. Турли 
гиёҳвандлик моддаларини 
бевосита сотиш билан боғ- 
лиқ 238 та ҳолат юзасидан 
жиноят иши қўзғатилди.

Вилоятда ноқонуний ра- 
вишда кўкнори ва наша 
экилишининг олдини олиш- 
га ҳам эътибор кучайтирил- 
моқда. Шаҳар ва туманлар- 
нинг ҳокимликлари, қиш- 
лоқ хўжалик идоралари, 
қишлоқ ва маҳаллаларнинг 
фаоллари билан амалий 
ҳамкорлик бу ишлар сама- 
радорлигини оширмоқда. 
Шуни айтиш кифояки, 2002 
йили гиёҳвандлик ўсимлик- 
ларини ноқонуний экиш 
бўйича 179 ҳолат аниқлан- 
ган бўлса, 2003 йили 191 
та ҳолатда инсон саломат- 
лигининг душмани бўлган 
экинлар экилганлиги аниқ- 
ланиб, улар ўриб, куйди- 
риб ташланди.

Гиёҳвандликни бедаво 
дард билан муқояса қилиш 
мумкин. Лекин, бу дард 
жафосини ёлғиз «бетоб- 
лар»нинг ўзлари чекишмай- 
ди. Бу дарднинг ўз аъзо- 
лари орасидаги хуружидан 
бутун жамият азият чека- 
ди, зарар кўради. Бугун бу 
дардни бартараф этишга, 
гиёҳвандлик моддалари ер 
юзи бўйлаб ноқонуний тар- 
қалишининг олдини олиш- 
га бутун жамият, барча дав- 
латлар баҳамжиҳат кириш- 
га нл и кл ар и ни нг сабаби 
шунда.

Ю. ЖУМАНИЁЗОВ.

«Ўзбекистон ҳаво йўллари» миллий авиакомпанияси 
Франциянинг Афғонистонда хавфсизликка кўмаклашиш 
халқаро кучлари (18АҒ) таркибидаги контингенти ва 
Тожикистондаги француз ҳарбий-транспорт бўлинмаси 
учун Франция мудофаа вазирлиги юкларини ташиш бўйи- 
ча чартер қатновларини бошлади.

Биринчи қатновни Шатору-Дело шаҳри аэропортидан 
учган мазкур компанияга қарашли «Ил-76ТД» самолёти 
амалга оширди.

Франция қуролли кучлари бош штаби ҳаво орқали юк- 
ларни мунтазам ташиш бўйича буюртмачидир. «Ўзбеки- 
стон ҳаво йўллари» миллий авиакомпанияси ва юклар 
ташишни таъминлаш ваколатини олган «А1гпаи11с» воси- 
тачи компания ўртасидаги битимга биноан ҳафтасига 
икки марта қатнов бажарилиши режалаштирилмоқда.

ЯНГИ ҲАВО КЎПРИГИ
«Ўзбекистон ҳаво йўллари» миллий авиакомпанияси 

ҳаво кемаларининг ишончли, тўхтовсиз юк ташишни таъ- 
минлаш учун улар сонининг етарли экани, минтақада 
ўзбек авиаходимларининг иш тажрибаси ва уларнинг 
Ғарб мамлакатларидаги ҳамкасблари билан ўзаро ҳам- 
корлик бўйича фаолияти, мазкур қатновларни амалга оши- 
риш учун Ўзбекистоннинг қулай географик жойлашуви -  
Франция томонининг айнан мамлакатимиз авиакомпани- 
ясини танлашга ундаган асосий омиллардан бўлди.

Таъкидлаш жоизки, авиакомпаниямизнинг Франция юк 
ташиш бозорига кириши келажак учун яхши истиқбол- 
ларни очмоқда. Шу ўринда Франция томонининг дунё- 
даги бошқа минтақаларда ҳам юк ташишни бажаришга 
«Ўзбекистон ҳаво йўллари»ни жалб этишга қизиқиш бил- 
дираётганини айтиш мумкин.

Жорий йилнинг 23 январида Шатору-Дело шаҳри аэро- 
портида «ИЛ-76ТД» русумли биринчи ўзбек самолётини 
кузатиш маросимида ушбу мамлакатдаги Франция қуролли 
кучлари бош штаби ва авиация хизматлари, Ўзбекистон 
элчихонаси ва «Ўзбекистон ҳаво йўллари». миллий авиа- 
компанияси ваколатхонаси вакиллари иштирок этишди.

«Жаҳон» АА.

Куш лок ва и сл о ҳо т

СУРУМДАП! УЗГАР1ИДАР
унинг мағзини Қуйичирчиқ туманидаги Навоий номли ширкат хужалиги жамоаоининг 

изланишлари, омилкорлиги, даромади ва инсон омилига эътибор ташкил этади
Деҳқон йил-ўн икки ой 

меҳнат қилиб, хирмон 
кўтариладиган палла 
ҳақини ололмай, мирқуруқ 
қолган йилларни яхши эс- 
лаймиз.

— Боз устига, хўжалик- 
дан қарздор бўлиб, ке- 
йинги йиллари ишлаб бер- 
ганларимиз-чи! — дейди 
Усмон ота. — Мана, замо- 
намдан ўргилайки, ҳар 
йили хонадонларимизга 
тўрт тонна, беш тонналаб 
шоли тушириб олаяпмиз.

Дафъатан, Усмон ота- 
нинг бу гапларига ишон- 
мадик. Мўйсафид ҳам ўта 
зукко экан, гумонимизни 
илғади шекилли, ёнида 
ўтирган ўрта ёшли кишига 
им қоқди:

— Меҳмон мени лофчи 
ҳисоблаяпти, ўзинг гапир, 
Тўлаган.

Маълум бўлишича, 
Тўлаган Алимбоев механи- 
затор, хўжаликнинг маши- 
на-трактор паркида ишлар- 
кан. Олдинги куз «Енисей» 
комбайни билан 300 тон- 
на шолини ўриб-янчиб бе- 
рибди. Ҳисоб-китоб чоғи 
барча пудратчилар қатори 
унга ҳам 6 тонна шоли 
тегибди.

— Гуручни эмин-эркин 
бозорга чиқариб сотдик, 
ака, — деди Тўлаган ҳико- 
ясини якунлаб. — Бир мил- 
лион икки юз минг сўмдан 
ортиқ пул бўлди. Билсан- 
гиз, йил бўйи олган мао- 
шимга мўмайгина қўшимча 
бу. Агар дивидендимизни 
қўшсангиз, оиламиз йил- 
лик даромадининг салмоғи 
аён бўлади-қўяди...

Шоличиликка ихтисос- 
лашган Навоий номли 
ширкат хўжалигига йўлда- 
ги шу гурунг таъсирида 
етиб бордик. Шундайгина 
қишлоқ марказида, катта 
хирмонда шу қиш кунлари 
ҳам иш қизғинлиги йўлда- 
ги таассуротларимизга 
дастлабки жавоб бўлди. 
Одамлар машиналарга 
шоли юклашар, нарироқ- 
да тозалаш ускуналари 
тўхтовсиз ишлаб турарди.

— Куз ёғингарчиликла- 
ри ўрим-йиғимни чўзиб 
юборди, — изоҳ берди 
хўжаликнинг бош ҳисобчи- 
си Турғунбой Шерманов. — 
Аммо, одамларимиз ҳам 
обдон меҳнат қилишди. 
Ҳарқалай, жами ҳосилни 
йиғиб олдик. Мана, охир- 
ги хирмонлардаги шолини 
қуритиб, тозалаб омбор- 
ларга олаяпмиз.

— Қишлоқда ислоҳотлар 
чуқурлашиб боргани сари 
бозор муносабатлари ўз 
ҳукмига тўла кириб бора- 
япти, — деди хўжалик 
бош қарувининг раиси 
Турсунхўжа Искандаров. — 
Ишлаб чиқариш, молия 
фаолиятимиз эркинлаша- 
япти. Шундай бўлдики, 
ўтган йили жамики ишлаб 
чиқариш харажатларини 
хўжалигимизнинг ўз заҳи- 
ра маблағлари ҳисобидан 
қоплаб келдик. Деҳ- 
қонларимизга ҳам ойлик 
маошларини вақтида тўлаб 
турдик. Ҳозир омборлари- 
мизда сақлаётган шолини 
сотиб олсак, ялпи дарома- 
димиз 2 миллиард 100 
миллион сўмдан ортади. 
Нима демоқчиман? Ҳосил 
ниҳоятда яхши бўлган 2002

йили умумий даромадимиз 
1 миллиард 752 миллион 
сўмга етган эди. Демак, 
кузги об-ҳаво шоликорлар 
учун ниҳоятда ноқулай кел- 
ган ўтган йилги шароитда 
ҳам 12 минг 744 тонна 
ҳосилни ўриб-янчиб олиб, 
олдинги йилгидан деярли 
300-350 миллион сўм ор- 
тиқ даромад жамғараяпмиз. 
Шу эмасми, ахир, қишлоқ 
хўжалигидаги ислоҳотлар- 
нинг натижаси?

Бугун хўжаликда бўлиб, 
қишлоқларни айлансангиз, 
раис айтмоқчи, ислоҳот- 
ларнинг амалдаги натижа- 
ларини ўз кўзингиз билан 
кўрасиз. Бироқ, қиш лоқ 
одамларининг маънавий, 
маданий-маиший турмуши- 
даги ўзгаришларга ўтиш- 
дан олдин ҳали йўлда 
эшитган гапларимиз асло 
муболаға эмаслигини ой- 
д инлаш тириб  олм оқчи  
бўлдик. Ўша ҳангомани эс- 
латган эдик, суҳбатдошла- 
римиз чеҳрасида нурли 
бир жило пайдо бўлди, 
ҳалиги ўзидан қаноатлан- 
маслик руҳияти ўзгарди.

— Нимагаки эришаётган 
бўлсак, одамларимизнинг 
меҳнати, мутахассислари- 
мизнинг ички им коният- 
лардан омилкорлик билан 
фойдаланишлари, ишлаб 
чиқариш самарадорлигини 
кўтариш учун тинмай из- 
ланишлари туфайли бўла- 
япти, — деди Искандаров.
— Деҳқону механизаторла- 
римизга ҳам шунга мута- 
носиб  ш ароит яратиш  
ҳаракатидамиз.

Шундай деди-да, раис 
бош иқтисодчига  ишора 
қилди:

— Ана, мутахассиснинг 
ўзи айтсин одамларимиз- 
нинг даромадию буромади- 
ни.

Ҳўжаликда Валерий 
Тхай бошлиқ оилавий пуд- 
ратчилар гуруҳи 62 цент- 
нердан ҳосил олиб, ишлаб 
чиқариш режасини 134,3 
фоизга етказди. Пётр Ли- 
гай, Рустам А кбаров, 
Омонгелди Мусаев, Акбар 
Искандаров, Ўткир Ҳолто- 
ев, Исматулла Ўрозбеков, 
Эшонқул Ўрозовлар бош- 
лиқ оилавий пудратчилар 
ҳам режаларини анча оши- 
риб бажаришди.

— Ўртача бир пудратчи- 
лар гуруҳининг йиллик да- 
ромадини кўриб чиқайлик,
— деди К. Аюпов. — Мана,

Рустам Акбаров бош лиқ 
пудратчилар гуруҳи гекта- 
ридан 54 ,6  центнердан 
ҳосил олди. Улар 468 тон- 
на ўрнига 563 тонна шоли 
етиш тириш д и . Режадан 
ортиқ 94,4 тонна шоли на- 
тура ҳолида 10 пудратчига 
тақсимлаб берилди. Қа- 
ранг, ҳар бир пудратчи 
ўртача 9 тоннадан ортиқ 
шоли олаяпти. Натура шо- 
лини бугунги бозор баҳо- 
сида пулга чақсангиз, 8 
миллион 590 сўм бўлади. 
Ёз бўйи пудратчиларга  
ойм а-ой 3 миллион 825 
минг сўм нақд иш ҳақи 
тўланган. Демак, бу гуруҳ 
пудратчилар 12 миллион 
415 минг сўм меҳнат ҳақи 
олишди, Бу бир ишловчи- 
га ўртача 1 миллион 241 
минг сўмданга тўғри кела- 
ди, деган сўз.

— Ҳали олдинда диви- 
денд олиш ҳам бор, — 
қўшиб қўйди бош ҳисоб- 
чи. — Барча ҳаражатларни 
чиқариб  таш ласак, 409 
миллион сўм соф фойда 
қолаяпти. Бунинг 20 фои- 
зи — деяр?''! 82 миллион 
сўмини дивиденд ҳисоби- 
да тўлаймиз.

Бошқаларнинг дарома- 
ди ҳам бундан кам эмас. 
Бунга қишлоқни айланиб, 
турли тоифа одамлар би- 
лан суҳбатлар чоғида ҳам 
ишонч ҳосил қилдик. Раҳ- 
бару мутахассис ҳам, шо- 
ликору механизатор ҳам 
ялпи даром адга  қўш ган 
улушига қараб ҳақ олади. 
Ҳар бир аъзонинг ўртача 
ойлик иш ҳақи 200 минг 
сўмлик даражадан юқори 
кў та р и л га н и га  кўп йил 
бўл д и . Н авоий номли 
ш иркат хўж алигида  яна 
бир анъана ниҳоятда иб- 
ратли. Бу -  хўжалик рав- 
н а қи га  м уайян ҳи сса  
қўшган пенсионерлар ҳам 
«супрадан» қуруқ қолмас- 
лигидир . Айтайлик, ҳар 
йили тўланадиган диви- 
денднинг 10 фоизи улар 
ўр та си д а  хў ж а л и кд а ги  
меҳнат стажига қараб тақ- 
симланади. Демак, бу йил 
хўж алик пенсионерлари  
ҳам пенсияларига қўшим- 
ча равиш да 8 миллион 
сўм д ан  зи ёд  нақд  пул 
олишади.

Э ртанги кун эгалари, 
истиқболда хўжалик дала- 
лари, устахо н ал а ри  ва 
ф ерм аларида  м еҳрини 
қўшиб ишлайдиган йигит-

қизлар тарбиясига ғамхў- 
рлик ҳам эътиборда. Чу- 
нончи, хўжаликдаги икки 
боғчада юзга яқин бола 
та р б и я л ан а д и . Ш иркат 
аъзосининг икки нафардан 
ортиқ фарзанди боғчага 
қатнаса, оила тўлайдиган 
ҳақнинг 50 фоизи хўжалик 
зим м асид а . П енсионер , 
кўп болали ва кам таъмин- 
ланган оилаларнинг фар- 
занд л ари  эса , боғчада  
бепул тарбияланадилар. 
Қишлоқдаги уч минг мак- 
табнинг бошланғич синф 
ўқувчилари бепул иссиқ 
овқат билан таъминлан- 
моқда. Аълочи ўқувчилар 
ой сайин энг кам ойлик 
иш ҳақи миқдорида сти- 
пендия олиб туриш ади. 
Ширкатчиларнинг саккиз- 
ўн нафар фарзанди хўжа- 
лик ҳисобидан олий маъ- 
лумот олаяпти.

Қ и ш л оқн и  айланиб  
юриб, одамларнинг фикр- 
мулоҳазаларини тинглаб, 
«Пул бўлса, чангалда -  
шўрва» мақолини Навоий 
ширкат хўжалиги аъзола- 
рининг бугунги турмушига 
муқояса қилса бўлади, де- 
ган хулосага келдик. Дар- 
ҳақиқат, эшилиб меҳнатни 
қилган киши яйраб-яшнаб 
яшаяпти. Ким уй қурган, 
ким машина олган. Шу 
қиш кезлари санаторийла- 
ру дам олиш уйларига от- 
ланганлар қанча.

— Шоликорнинг меҳна- 
ти оғир, — деди хайрла- 
шаётганимизда бошқарув 
раиси Турсунхўжа Искан- 
даров. — Буни бир кун 
бўлса ҳам шолипояда иш- 
лаган билади. Шуни ҳисоб- 
га олиб, «Зангиота» сана- 
торийсида ҳар йили 30-35 
кишини дам олдириб, соғ- 
ломлаштирамиз. Олдинги 
йили шу мақсад учун хўжа- 
л и ги м и з  2 ,5  миллион 
сўмга яқин маблағ сарф- 
лади. Бу йил ҳам шу анъ- 
анани давом эттираяпмиз.

Ҳаётда, ишлаб чиқариш- 
да инсон омилини, унинг 
талаб ва эҳтиёж ларини 
ҳисобга олишнинг самара- 
ларини шу куни Сурум 
қишлоғида яққол кўрдик. 
Бугун излаган имкон топи- 
шига, ўзини намоён эта 
олиш ига  яна бир бор 
ишонч ҳосил қилдик.

Жўрабек МУРОДОВ, 
«Тошкент ҳақиқати» 

мухбири.

Вилоят прокуратураси 
ҳузуридаги солиқ ва валю- 
тага оид жиноятларга қар- 
ши курашиш бошқармаси 
ходимлари томонидан та- 
биий газдан фойдаланиш- 
нинг аҳволи ўрганиб чи- 
қилди. Олиб борилган тез- 
кор тадбирлар давомида 
вилоят ҳудудида шу йил- 
нинг январь ойида «занго- 
ри олов»дан 38 ҳолатда 
ноқонуний, ўзбошимчалик 
билан ф ойдаланганлик 
маълум бўлди. Давлатга 
етказилган зарар микдори 
ҳисоб-китоб қилинганида, у 
15 миллион сўмга яқинла- 
шиб борди. 4 та фуқарога 
нисбатан жиноят кодекси- 
нинг тегишли моддалари 
билан жиноят иши қўзға- 
тишга тўғри келди. Бошқа 
ҳолатлар юзасидан маъму- 
рий ишлар чора кўриш учун 
жойлардаги судларга юбо- 
рилди. Кўрилган чора-тад- 
бирлар туфайли давлатга 
етказилган зарар ундириб 
олинмоқда.

Жумладан, Қибрай туман 
прокуратураси ҳузуридаги 
солиқ ва валютага оид жи- 
ноятларга қарши курашиш 
бўлими ходимлари «Қиб- 
райгаз» таъминот корхона- 
си ходимлари билан ҳам- 
корликда ўтказишган тад-

бирда Ёнариқ қишлоқ фу- 
қаролар й и ғи н и н и н г X. 
Обидов кўчаси, 3-уйда ис- 
тиқомат қилувчи Д. Обидов 
ўз уйида иссиқхона қуриб, 
табиий газдан ноқонуний 
равишда фойдаланиб кел- 
ганлиги ва оқибатда дав-

Пул деб ориятни унут- 
ган Байтқўрғон қишлоқ фу- 
қаролар йиғинида яшовчи 
С. Эшметовга «Сиз ўзин- 
гизнинг бу хатти-ҳарака- 
тингиз билан роппа-роса 
461 минг 293 сўм зарар 
келтириб турибсиз, энди

ўхш айди. «Лимончилик» 
ширкат хўжалиги қозонхо- 
насининг бошлиғи А. Ма- 
мараҳимов узиб ташланган 
қозонга ҳеч кимдан сўра- 
май-нетмай газни улаб ол- 
ган экан. Ҳомчўт қилиб 
кўрилганда , ш оввоз оз

У Д Д А Б У Р О Н  Л И К М И
•  •

Е К И  Ғ И Р Р О М Л Н К ?
Табиий газ рўзғоримизни бут, оғиримизни енгил қилади. Боз 
устига, у энг арзон ва қулай ё қи л ғи  ҳисобланади. Бироқ биз 

«зангори олов»дан оқилона фойдаланаяпмизми?
латга 239 минг 519 сўм 
миқдорда зарар етказган- 
лиги маълум бўлди.

«Носирбек ота» кўчаси, 
26-уйда яшовчи фуқаро А. 
Нуриддинов уйида иссиқ- 
хона қуриб, бир кун келиб 
чуви чиқишини билганми- 
кан? Унинг шу кунгача дав- 
латга етказган зарари 230 
минг 646 сўмни ташкил 
этди.

шуни тўлашга тўғри кела- 
ди» деганда, уддабурон- 
нинг тарвузи қўлтиғидан 
тушиб кетди. У ўз ноқону- 
ний хатти-ҳаракати, ўзбо- 
шимчалиги бундан буён 
жазосиз қолиб кетмаслиги- 
ни уқиб олган бўлса ажаб 
эмас.

Туманда фош этилган 
яна бир ҳолат олдида бу 
мисоллар ҳеч гап эмасга

эмас, кўп эмас 6 миллион 
430 минг сўмликдан ортиқ 
газни совуриб юборгани 
маълум бўлди.

Эътибор берган бўлсан- 
гиз, табиий газдан ноқону- 
ний фойдаланувчиларнинг 
аксарияти ойнаванд том 
остида деҳқончилик билан 
шуғулланмоқчи бўлган ки- 
шилардир. Ҳалол меҳнат 
қилган қандини урсин дей-

миз. Аммо, ғирромликни, 
ўзбошимчаликни асло ке- 
чириб бўлмайди. Чунки, 
Қибрай туман аҳолисини 
таъминлайдиган табиий газ- 
нинг катта қисми шу удда- 
буронлар томонидан ўғир- 
ланиб ёқилмоқда. Ўз нав- 
батида газдан ўғринча  
йўллар билан фойдалана- 
ётганлар касрига газ таъ- 
минотининг меъёри бузил- 
моқда. Натижада, қиш фас- 
лида хонадонларда газ бо- 
сими гоҳ кучайиб, ёнғин- 
ларга сабаб бўлади, гоҳ па- 
сайиб, уйлар исимайди, 
болалар ва кексалар совуқ- 
дан қийналадилар.

Ҳалқимизда «ҳалолликка 
не етсин» деган пурҳикмат 
гап бор. Бараканинг боши 
ҳалоллик, тадбиркорликда. 
Лекин, буларни ғирромлик 
билан омухта қилиш ўзини 
виждонли ҳисобловчи ки- 
шиларга мутлақо ярашмай- 
ди.

Гулчеҳра РАЗЗОҚОВА, 
вилоят прокуратураси 

ҳузуридаги солиқ ва 
валютага оид 

жииоятларга қарши 
курашиш бошқармаси 

матбуот гуруҳининг катта 
нозири.

ИУЛЛАР РАВОН 
БЎЛАДИ

Чиноз т ум анида йўллар  
қуриш, мавжудларини жаҳон 
андозаларига мос тарзда қай- 
та т аьм ирлаш га эътибор  
қаратилаяпти.

Хусусан, туман маркази- 
даги Б. Ғофуров номли 
кўчада 148 миллион сўмлик 
қурилиш ва таъмирлаш 
ишлари амалга оширилади,

Шунингдек, бу йил Ол- 
мазор-Эшонобод йўлида 
600 миллион сўмлик, Тош- 
кент-Термиз трассасининг 
тумандан ўтувчи қисмида 
500 миллион сўмлик қури- 
лиш ишлари бажарилиши 
кўзда тутилган.

«БЎСЮН» БИРИНЧИ
Оҳангарон ш аҳрининг 20  

та м аҳалласида  ўсм ирлар  
ўртасида шоҳмот ва шашка 
бўйича мусобақалар бўлиб  
ўтди. Унда юзга яқин ёшлар 
иштирок этишди.

Шаҳардаги «Бўстон» ма- 
ҳалласи ўсмирлари умумжа- 
моа ҳисобида биринчилик- 
ни қўлга киритдилар. Ке- 
йинги ўринлар эса, «Адолат» 
ва «Ёшлик» маҳаллалари 
йигит-қизларига насиб этди.

Равшан РУСТАМОВ.



ҳиндистоннинг
МИЛЛИЙ БАЙРАМИ

Ҳиндистоннинг мамлакатимиздаги элчихонасида ушбу давлат- 
нинг миллий байрами — Республика кунининг 55 йиллигига ба- 
ғишланган маросим бўлиб ўтди.

Унда Ҳиндистоннинг Ўзбвкис- 
тондаги Фавқулодда ва мухтор 
элчиси Шарат Сабхарвал Ҳин- 
дистон эришаётган ютуқлар, 
иқтисодиёт, қишлоқ хўжалиги, 
ахборот твхнологиялари ва бо- 
шқа муҳим соҳаларда қўлга ки- 
ритаётган салмоқли натижалар 
ҳақида тўхталиб ўтди.

Маросимда Ўзбвкистон билан 
Ҳиндистон ўртасидаги сврқирра

муносабатлар жадал ва изчил 
ривожланиб бораётгани мамну- 
ният билан таъкидланди. Бу 
ривож мамлакатларимизнинг таъ- 
лим, дори-дармон ишлаб чиқа- 
риш, ахборот технологияларини 
ривожлантириш, энвргвтика со- 
ҳаларидаги ҳамкорлигида, ай- 
ниқса, яққол кўзга ташланади.

Бобур СОБИРОВ, 
ЎзА мухбири.

ТАЪЛИМ ВА КУТУБХОНА
Тошкент Архитектура ва қурилиш институтида таълим ти- 
зимидаги ислоҳотлар ва замонавий кутубхоначилик фаолияти- 
ни ташкил этишнинг долзарб масалаларига бағишланган рес- 
публика семинари бўлиб ўтди.

Тадбир Ў зб е ки сто н  Рес- 
п уб л икаси  П р е зи д е нти н и н г 
«И стеъдод» ж а м га р м а с и , 
Олий ва ўрта махсус таълим 
вазирлиги ҳамда Кутубхона- 
чилар ассоциацияси ҳамкор- 
лигида таш кил этилди.

Мамлакатимиз таълим му- 
ассасалари кутубхоналари фа- 
олиятини янада такомиллаш- 
тириш , уларни зам онавий  
дарслик ва қўлланмалар билан

таъминлашга катта эътибор 
қаратилмоқца. Зиё масканла- 
ри жамғармасида сақланаёт- 
ган китобларнинг электрон 
нусхаси ва каталогларини 
яратиш, ёшларнинг мустақил 
ф икрлаш қобилиятини ри- 
вожлантириш мақсадида Ин- 
тернет тармоғидан кенг фой- 
даланиш йўлга қўйиляпти.

Б. ХИДИРОВА, 
ЎзА мухбири.

АДИБ ХОТИРАСИГА БАҒИШЛАНДИ
Ўзбек Миллий академик драма театрида Ўзбекистон халқ ёзз̂ в- 
чиси Ўлмас Умарбеков таваллудининг 70 йиллигига бағишланган\ 
хотира кечаси бўлиб ўтди.

Тадбир М ^аният ишлари ва- 
зирлиги, «Узбвккино» Давлат 
акционерлик компанияси, Ёзув- 
чилар уюшмаси, «Ўзбектеатр» 
ижодий ишлаб чиқариш бир- 
лашмаси, Ўзтелврадиокомпания 
ҳамкорлигида ташкил этилди.

Ў.Умарбеков «Сввгим, севги- 
лим» қиссаси биланоқ китоб- 
хонлар назарига тушди. «Одам 
бўлиш қийин», «Фотима ва Зуҳ- 
ра» романлари, «ё з  ёмғири», 
«Дамир Усмоновнинг икки ба- 
ҳори», «Болгар қўш иқлари», 
«Бобоёнғоқ», «Қайтар дунё»,

«Ойнинг олтин ўроғи» каби 
қисса ва ҳикоялари халқчилли- 
ги, самимийлиги, равон тили 
билан адабиёт ихлосмандлари- 
нинг зътиборини қозонди.

Ў збекистон  Қаҳрам они, 
Ёзувчилар уюшмаси раиси Аб- 
дулла Орипов, Ўзбекистон 
халқ ёзувчиси Пиримқул Қоди- 
ров ва бошқалар адибнинг 
ҳаёти, ижодий фаолияти хусу- 
сида сўз юритди.

Назокат УСМОНОВА, 
ЎзА мухбири.

Ф отоускуналар
л и зи н г
асосида

сотил ад и
«Шератон» меҳмонхона- 
сида *Копка К15ирег ра- 
қамли мини-фотолабора- 
т орияларини харид  
қилишда молиявий ёрдам» 
мавзуида семинар бўлиб 
ўтди. У  *Котса» корпо- 
рац и яси  т ом онидаи  
*Ўзбек лизинг инт ер- 
нейшнл АЖ» халқаро ли- 
зинг компанияси билан 
биргаликда ташкил этил- 
ди.

Семинарни ўтказишдан 
мақсад фотоускуналар ва 
лизинг хизматлари бора- 
сида мутахассислар мас- 
лаҳатларини бериш, фо- 
то у ск у н ал ар н и  сотиб  
олишда тадбиркорларга 
молиявий кўмаклашиш- 
дир.

Лизинг ҳам иқтисодий 
ривожланган, ҳам ўтиш 
даври иқтисодидаги мам- 
лакатларда корхоналарни 
ўрта ва узоқ муддатга 
м олиялаш нинг муҳим 
манбаи ҳисобланади. Ри- 
вожланаётган мамлакат- 
ларда у лизинг олувчи- 
лар, жумладан кичик ва 
ўрта корхоналар активла- 
рини кўпайтириш нинг 
самарали воситаси сифа- 
тида алоҳида ўрин тута- 
ди. Чунки бундай корхо- 
налар бандликни таъмин- 
лаш, инновацияларни жо- 
рий этиш ва рақобатни 
ривожлантиришда катта 
аҳамиятга эга.

С е м и н а р  д а в о м и д а  
«Коп1са» корпорацияси 
мутахассислари иштирок- 
чиларни юқори техноло- 
гик техниканинг ўзига 
хос жиҳатлари билан та- 
ништирди.

Ж. РАУПОВ, 
ЎзА мухбири.

Зуҳра хола чўрт квсди:
— Гинврол тугул ундан каттасининг қизи 

бўлсаям, олиб бврмайман. Ғайридинни 
квлин қилм айман. Кўчага чиқиб, бир 
йўталсам, лаббай двб ҳар эшикдан икки 
қиз чиқиб келади. Ҳудога шукур, эшигим- 
ни вл очиб, ел ёпади. Карнай-сурнай 
чалдириб, оёқ-қўли чаққон, бетли-ҳаёли 
бир қизни олиб бераман. Ўрисингни қай- 
тиб оғзингга олма!

Нигора онасига хушомад қилиб, укаси- 
нинг елкасига қокди:

— Шундай қил, жоним. Эртага бориб, 
поездга солиб кел. Пул кврак бўлса, мен 
бврай.

Алижон опасига ўқрайиб қаради, бар- 
моғи билан бошига нуқиб қўйди.

Гулмат ота нўхтани тикиб бўлди. Пи- 
шиқмикан, дегандек, тортиб-тортиб кўрди. 
Кейин кампирига ўгирилди:

— Сенинг оғзинг куймайди, хотин. Ана 
Райимбердинг нима бўлди? Аканг, «инжо- 
биёлатмайман», деб тожик хотинидан аж- 
ратиб олди. Қайта уйлади. Барибир икки 
боласи бияан ташлаб кетди. Кўнгил иси- 
маса, ёмон. Қўявермайсанми, суйган оши- 
ни ичмайдими?

Зуҳра хола эрига ташланди;
— Ҳа-а, сиз қулоғини кўтариб туринг, 

бошвоғини олиб, қўйиб юборсанг, ҳозир- 
ги ёшлар нима қилмайди? Дайди итдек 
ҳар тувакка тумшуғини тиқиб, искаланиб 
чиқади. «Суйган оши»ни ичганлардан бири 
анави Чори чурукми? Ҳар йили хотин ола- 
ди. Тўрт ерга олимлик’ тўлайди. Суйган 
ошини ичармиш... — кампир кўкрагига 
муштлади, — мен тирик эканман, менинг 
пиш ирган  ош имни ичасанлар. Кўзим 
юмилгандан кейин, менга деса бир-би- 
рингни гўштларингни енглар!

Ота-бола энди айтишувнинг фойдаси 
йўқлигини билиб, секин туриб кетишди.

I I .
Эрталаб Алижон онасининг олдига чиқ- 

ди.
— Ая, мен Ларисани хабарлаб келай. 

Юрагини ҳовучлаб қўрқиб ўтиргандир. 
Бир бечорага жабр бўлди.

— Бора қол, болам, — деди Зуҳра хола 
юмшаб. У ўғлим айниди деб, севинганди, 
— бир йўла жавобини бериб кел. Алдаб- 
сулдаб, йўлга сол. Мени ёмонлайвер. 
Онам дажжол хотин, де, ялмоғиз, сенга 
кун бермайди, бир йилда адои тамом 
қилади, де. Худо хоҳласа, қиш лоқдан 
чертиб-чертиб, мана бундай қиз олиб 
бераман.

Алижон эшикда қаққайиб қолди.
— Кўзим қиймаяпти-да, ая. Яхши қиз 

эди...
Зуҳра хола қўл силтаб, бақирди:
— Туққан онангни кўзинг қияди, ор- 

тингдан  эргаш иб келган бир ўрисни 
кў зи н г  қи й м айд им и?  Бор, унда ўша 
кўккўзинг билан келган ерингга кетавер! 
Кўзимга кўринма!

Ўғил секин чиқиб кетди. Зуҳра хола 
«Алижон!» деб чақирди. Лекин, у изига 
қайтмади.

Алижон кечқурун келмади. Зуҳра хо- 
лани ваҳима босди. «Ростдан ҳам кетиб 
қолган бўлса-я? У бола кетади, айтгани- 
дан қайтмайдиган ўжар. Асли ўзидан 
ўтди. Беш қиздан кейин тилаб-тилаб 
олган ёлғиз ўғил деб, бетига қараб ўстир- 
ди. Энди нима бўлади? Эл-юртга нима 
дейман?»

Хола хуфтонгача тасбеҳ ўгириб, эшик 
тиқ этса қараб ўтирди. Алижоннинг да- 
раги бўлмади.

Саҳар туриб нариги уйга чикди. Ўғли- 
нинг ўрни бўш эди. Беихтиёр холанинг 
кўзларига ёш қалқди. Чолини чақириб, 
заҳрини сочди:

— А л и ж о н и нги з  йўқ. Одам эчкиси  
йўқолса ҳам, қидиради. Мундоқ қарамай- 
сизми?

— Қаёқдан излайман? — деди Гулмат 
ота, — шаҳарга бориб, «Алижонни кўрган

'Олимлик -  алимент демоқчи.

(Давоми. Боши ўтган сонда).

борми?» деб қичқираманми? ё ш  бола 
эмас, квлиб қолар.

Гулмат ота яна кулиб, кампирининг 
жиғига тегди:

— Юргандир-да, суйган ошини ичиб.
Зуҳра холаники тутиб квтди:
— Келсин, нақ битталаб сочини юла- 

ман!
— Кимнинг сочини, келинникиними?
Зуҳра хола «Қариб қуюлмаган қоқвош»

деб қарғандию, ўрнидан туриб кетди.
Алижон кечқурун, қоронғи тушганда, 

Ларисани бошлаб келди. Алижоннинг 
қўлида катта жомадон, Лариса тўрхалта 
кўтариб олган. Алижон секин эшикни 
очиб, «Юр!» дегандек қўл силкиди. Ла- 
риса қилт этмай тураверди.

— Юравер, намунча қўрқасан? Аям 
ёввойи эмас, еб қўймайди.

Алижон, «Хўп десанглар, шу қизга уй- 
ланаман, бўлмаса бошимни олиб кета- 
ман», деб туриб олди. Зуҳра холанинг 
иложи қолмади. Тоштвмир қорини чақир- 
тириб, никоҳ ўқиттирди. Икки кун ўтка- 
зиб кичкина тўй қилиб берди.

Тўйнинг эртаси. Зуҳра хола бомдод 
намозини адо этиб ҳам ўрнидан турма- 
ди. У келиннинг чиқишини кутарди. Ке- 
линдан эса дарак йўқ.

Бир^ вақт майкачан Алижон кўринди.
— Ў рисинг ўлиб қолганм и, қораси 

кўринмайди? — деди хола қовоқ солиб, 
Алижон ичкари кириб, хотинини бошлаб 
чиқди. Лариса «Здравствуйте, мам!» деб 
кўришмоқчи эди, хола юзини бурди.

— Ювиқсиз! Уялмай тепамга келади-я! 
— У ҳовлига қараб қўл силтади, — бор, 
аввал бет-қўлингни ювиб кел!

Лариса ён эшикдан базўр кирди. Ул- 
кан ва чароғон ҳовлига қараб, анграйиб 
қолди. Алижон жомадонни айвонга олиб 
бориб қўйди, қайтиб келиб, қизнинг 
қўлидан тортди. Лариса беҳол эргашди.

Катта меҳмонхонада Гулмат ота билан 
Зуҳра хола чой ичиб ўтирган экан. Али- 
жон эшикдан илжайиб кирди. Салом бер- 
ди, ортига ўгирилиб, Ларисага имо қил- 
ди. Қиз қўрқа-писа остона ҳатлади.

— Мана, ая, келинингиз, — деди Али- 
жон хурсанд бўлиб, сўнг қизни туртди, 
— бор, аям билан кўриш.

Лариса бир-бир босиб, тўрга ўта бош- 
лади. Зуҳра холанинг олдига бориб эн- 
гашди:

—Здравствуйте, мама!
Зуҳра хола Ларисани кўкрагидан ита- 

риб юбориб, бетини бурди. Қиз ҳайрон 
бўлиб бир Алижонга, бир Гулмат отага 
тикилганча, туриб қолди. Ота даст ўрни- 
дан турди. Қизни бағрига олиб бошини 
силади.

— Саломга алик олмадинг-а, дўзахи 
хотин! — деб кампирини жеркиди. — 
Ўтир, қизим. Алижон, сен ҳам бу ёққа 
кел. Қани, омин. Агарда юлдузларинг 
тўғри келгани рост бўлса, қўша қаринг- 
лар. Оллоҳу акбар!

Зуҳра хола тўнғиллади:
— Дўзахи деб сизни айтади. Кофирга 

фотиҳа қилиб ўтирибсиз-а?
— Мен бир мусофирни мусулмон қил- 

моқчиман. Худо хоҳласа, жаннатнинг 
тўри бизники, — деди Гулмат ота. Кам- 
пир аламига чидолмай, девор тарафга 
ўгирилиб олди.

Яна қизларникига, қариндош-уруғлар- 
никига чопар кетди. Ҳадемай «сибирлик 
келин»ни кўргани ҳовлиқиб, Алижоннинг 
опалари, тоғалари, амма-холалари етиб 
келишди.

Лариса «Нима деяпти?» дегандек, ҳай- 
рон бўлиб, эрига қаради.

— Олдин ювиниб кел, кейин кўриша- 
миз, деяпти аям. Бизнинг одатимиз шу- 
нақа, ювинмай туриб кўришиб бўлмайди.

— Интересно! — деди Лариса ва со- 
чиқ олиб ҳовлига тушди.

Анчадан кейин у ичкаридан кийиниб, 
пардоз қилиб чиқди. Қайнонаси билан 
қайта кўришгани келди. Алижон, «Аям 
энди қандай ҳунар кўрсатар экан?» деб, 
бир чеккада илжайиб қараб турибди.

Лариса энгашиб Зуҳра холанинг бети- 
дан ўпди.

— Здравствуйте, мама!
Кампир юзини ўптириб, марҳамат қил- 

ган кимсадек, керилиб бош ирғади:
— Здраска... Тавба! Ассалом деса, тили 

кесиладими?
Алижон Л а р и са н и н г ёнини олган 

бўлди:
— Тили келишмайроқ турибди-да, ая. 

Ўрганиб кетади.
— Ўлганда ўрганадими? Мана, бугун 

обкелганингга беш кун бўлди!
Алижон хохолаб кулди:
— Сайёра опам рус тилини ўрганиш 

учун беш йил ўқиди, институтда. Беш 
кунда ўзбекчани ўрганиб бўларканми?

У Ларисага ўгирилди:
— Лариса, салом, ая, де. Са-лом, ая!.. 

Қани!
Лариса дув қизарди, Ҳамон тумтайиб 

ўтирган Зуҳра холанинг оппоқ этли юзи- 
га кулимсираб боқди. Ҳижжалаб секин 
деди;

— Сал-лям, а-я...
Зуҳра хола қовоғини очмадию лекин 

димоғи чоғ бўлганини билдириб қўйди;
— Ана, гапираман деса, балодай гапи- 

ради. Касрланиб турибди-да ўзи!
Шу пайт эшикдан Гулмат ота кирди.

Лариса ирғиб туриб отанинг рўпарасида 
бош эгди. Назокат билан:

— Сал-лям, а-я, — деди. Алижон ку- 
либ юборди. ҳатто тўрсайиб ўтирган 
Зуҳра хола ҳам кемшик тишини кўрса- 
тиб жилмайиб қўйди. Лариса уятли иш 
қилиб қўйгандек, эрига жавдираб боқ- 
ди.

— Сен отамни ҳам ая дединг, шунга 
куляпмиз. Отамга, салом, дада, дейиш 
керак.

Лариса, қандоқ қилсам буларга ёқар- 
кинман, деб ўлиб-тирилаётган эди. Ла- 
бини чўччайтириб, қийналиброқ:

— Сал-лям, да-да, —деди.
— Ваалайкум ассалом, кўп яша қизим, 

— деди Гулмат ота ва Ларисанинг елка- 
сига қоқиб қўйди.

Нонуштага ўтирдилар. Алижон шиғил- 
лаб қайнаб турган самоварни кўтариб, 
уйга олиб кирди — қовоқнусха патнисга 
қўйди. Лариса оппоқ сочиқ билан пиёла- 
ни артаётган эди. Алижон, «Кампир унга 
чой қуй деб қолмасин, шарманда бўла- 
ди», деб ўйладию, дарров самовар ёнига 
чўнқайди. Бир пиёла чой қуйиб, таъзим 
билан отасига узатди. Зуҳра хола кесат- 
ди;

— Ҳм, анави ойимчангиз қуйса, қўли 
синадими? Бисмиллоҳ деб хотинига хиз- 
маткор бўлиб олганини қара буни! Ўрис- 
ларнинг жодуси ўткир бўлади, деса 
ишонмасдим. Ё, парвардигор!..

Алижон онасини кулиб енгмоқчи 
бўлди:

— У ёқда юриб ният қилувдим. Омон- 
эсон уйга борсам, уч кунгача дадам икка- 
лангизга ўзим чой қуйиб бераман, деб. 
Ҳали келинингизнинг қўлидан кўп чой 
ичасиз, ая.

Дастурхондаги қип-қизил бўрсилдоқ 
нонларга қараб, Ларисанинг кўзи ўйна- 
ди. Оғзининг суви келди. Бир бурда 
нонга секин қўлини чўзди. Зуҳра хола 
шап эткизиб, унинг қўлига урди.

— Уятсиз! Катталардан олдин дастур- 
хонга қўл чўзади-я! Ота-онаси тарбия 
бермаган экан-да.

Лариса қўрқиб, қўлини тортди. Али- 
жон унга онасининг гапини ўгирди:

— Биз томонларда катталардан аввал 
дастурхонга қўл узатилмайди. Одатимиз 
шунақа, хафа бўлмайсан.

Лариса йиғлагудек бўлди.
— Ахир, кечадан бери туз тотганим 

йўқ. Итдай очман, нима қилай? — деди 
қўлини силаб. Гулмат ота уруш йилла- 
ри ишчилар батальонида хизмат қилган, 
русчани оз-моз биларди. Ларисанинг 
«Голодная, как собака» дегани унга оғир 
ботди, Бир-икки бурда нонни келини 
тарафга суриб қўйди.

— Ол, қизим, кушат қил, — деди ва 
ўзи бир тишлам нон олиб еб кўрсатди. 
Лариса қўрқа-писа патирга қўл чўзди, Бу 
сафар Зуҳра хола унинг қўлига урмади.

Нонушта тугади. Гулмат ота ташқари- 
га чиқиб кетди. Алижон билан Лариса 
дастурхонни йиғиштира бошлашди. Зуҳ- 
ра хола Ларисанинг калта юбкасига қараб 
қўйдию ўрнидан туриб ичкари хонага 
кирди. Анчагача йўқ бўлиб кетди. Бир 
вақт яп-янги кўйлак-лозим олиб чиқиб, 
Ларисанинг олдига отди. Ўғлини жер- 
киб деди:

— Ойимчангга айт, думи юлинган то- 
вуққа ўхшамай, мана буларни кийиб ол- 
син. Тавба!

Лариса кампирнинг гапини таржимон- 
сиз ҳам тушунди. Кўйлак-лозимни кўта- 
риб, ичкари кирди. Бироздан кейин ки- 
йиниб чиқди. Алижон унга маҳлиё бўлиб 
қолди. Ўзбекча либос Ларисанинг ҳусни- 
ни очиб юборган эди. Кўйлак узун, этаги 
ерга тегай деб турарди. Лариса қиқирлаб 
кулди, қорнини силаб, ўзини томоша 
қилди. Зуҳра хола Ларисанинг қорнига 
разм солди.«Ҳеч балоси йўққа ўхшайди, 
худога шукур», деб қўйди ичида. Хола, 
«Барибир бир куни бу келгиндининг ду- 
мини тугиб, Алижонимни қайта уйлаб 
қўяман» деган ниятидан қайтмаган эди.

(Давоми бор).

Энг кучли вулқон портлаши Тинч океанидаги Кра- 
катау вулқонида юз берган дейишади. 1883 йилдаги 
мазкур портлаш тўлқини 18 минг километр масофа- 
га тарқалган. Унинг кули зарралари эса, 50 кило- 
метр баландликкача кўтарилган.* * *

Ер ю зид аги  э н г шўр кўл Туркиядаги Гю сгундак  
кўли экан. Унинг бир литр сувида 380 грам м  туз 
эритм аси мавжудлиги аниқланган

* * *
Энг шўр денгиз эса, Исроилдаги Ўлик денгиз де- 

йишади мутахассислар. Чунки, ундаги сув бошқа ден- 
гиздагиларга нисбатан 7,5 марта шўрроқ экан.

Килмиш-кидирмиш

«БЕИЗ» ТУЁҚ БЎЛМАЙДИ СОХТА ИШОНЧ СОҲИБАСИ
Бўстонлиқ туманида ярим тунда номаъ- 

лум шахс уйда ҳеч ким йўқлигидан фойда- 
ланмоқчи бўлди. У Абай номли ширкат 
хўжалигида яшовчи Ойжон Назированинг 
молхонасидан бир бош бузоқни «изсиз» 
йўқотмоқчи бўлди. Бироқ, олиб борилган 
тезкор чора-тадбирлар натижасида ушбу 
жиноятни шу хўжаликда яшовчи 24 ёшли 
йигитча Дониёр Абдурасулов содир этган- 
лиги аниқланиб, зийрак ходимлар томони- 
дан ушланди ҳамда ундан ашёвий далил- 
лар олинди,

Ушбу қинғир иш Дониёрни тергов бўли- 
мига етаклади.

Оққўрғон тумани Бешовул қишлоғида яшовчи, 
ишсиз, 18 яшар Нигора Холтўраева ҳийла йўли 
билан Ибн Сино кўчаси, 3-уйда яшовчи пенсионер 
Рафиқа Жабборованинг ишончини қозониб, унинг 
68 минг сўм пулини олиб, вақтида қайтариб берма- 
ди.

Натижада жабрланувчи профилактика нозирига 
хабар қилди, Тажрибали нозир тезда ҳийлагарни 
ушлади.

Ҳозир у ўз қилмишига яраша жавоб бермокда.
Абдулазиз ИСЛОМОВ, 

Вилоят ички ишлар бошқармасн матбуот 
гуруҳишгаг инспектори.

Гидрометеорология Бош 
бошқармасининг хабар бе- 
ришича, 28 январь куни 
Тошкент вилоятида ҳаво 
ўзгариб туради, вақги-вақ- 

ти билан ёмғир ёғади, Ғарбдан секундига 
7-12 метр тезликда шамол эсади. Кечаси 
0-5, кундузи 2-7 даража илиқ бўлади. Тоғ- 
ли ҳудудларда вақти-вақти билан 1̂ л и  қор 
ёғади, қ м  кўчиш хавфи бор. Ғарбдан се- 
•^ндига /-12 метр тезликда шамол эсади, 
Кечаси 4-9 даража совуқ, кундузи 3 дара- 
жа совуқ билан 2 даража илиқ бўлади.

Зангиота туман босмахонаси масъулияти 
чекланган жамиятга

АЙ Л АН ТИ РИ Л ДИ .
Даъволар эълон чиққан кундан бошлаб 2 

ой муддат ичида 8 (297) 53-185, 170-35-23 
рақамли телефонлар орқали қабул қилинади.

Шундан кеаин...
УЗУМДАГИ ҚУВВАТ 

БИЛАН

АҚШ нинг Техас штати 
университети мутахассис- 
лари узум ғужумидан 
электр қуввати олишга му- 
ваффақ бўлдилар.

Бунинг учун биоёнилғи- 
ли унсур деб аталган 
мўъжаз қурилмадан фойда- 
ланилди, У моддалар ал- 
машинуви қувватини ўзлаш- 
тиради-ю, ҳеч қандай чи- 
қит чиқармайди,

Тўғри, олинган ток кучи 
жуда паст. Аммо, бу таж- 
риба натижасида биоёнил- 
ғили унсурлар инсон тана- 
сидаги жараёнлардан ҳам 
қувват олиб ишлаши мум- 
кинлиги маълум бўлди,

ПАРИЖ ТРАМВАЙ 
ТАРАФДОРИ

Франция пойтахтида тез 
орада замонавий трамвай- 
лар қатнай бошлайди,

Қурилиш ишларини уч 
йилдан ошиқроқ давр мо- 
байнида олиб бориш ре- 
жалаштирилган. Трамвай 
йўлининг дастлабки йўна- 
лиши 7,9 километрни таш- 
кил этиб, унда кўплаб бе- 
катлар бўлиши назарда ту- 
тилмоқда.

«Яшиллар» ҳаракатидаги 
тарафдорлари қўллаб-қув- 
ватлашига умид қилган 
Париж мэри Бертран Де- 
ланоз ўз ҳамшаҳарларини 
автомобиллардан камроқ 
фойдаланишга даъват эт- 
моқчи,

КЎЗИ МОШДЕК
очилди

Татаристонлик туғма 
ожиз фуқаролардан бири- 
нинг кўзи антиқа бир тарз- 
да очилди,

27 ёшли Зинаида Лич- 
кова бошини кутилмаганда 
стол қиррасига уриб олди, 
У қўлидан тушиб кетган 
қошиқни энгашиб, олмоқ- 
чи бўлганди, Эртасига уй- 
қудан уйғонгач, ёруғ жа- 
ҳонни аниқ кўра бошлага- 
нини пайқади, Шифокорлар 
бу қандай рўй берганини 
изоҳлай олмаётирлар, 
Аммо, уларнинг таъкидла- 
шича, 3, Личкованинг чап 
кўзи чиндан ҳам 80 фоиз 
ишлай бошлаган,

«КАЁТ ИЛДИЗИп- 
ДАН САҚЛАНИНП

Ҳомиладор аёлларнинг 
женшендан тайёрланган 
воситаларни истеъмол 
қилиши хавфли,

Хитойлик тиббиётчилар 
ўзлари олиб борган тажри- 
балар натижасида шу ху- 
лосага келдилар, Мазкур 
илдизмева таркибидаги 
РЬ1 гинсеноид бирикмаси 
ривождаги ҳомилага таҳдид 
солар зкан, Тўғри, тажри- 
балар каламушларда синал- 
ган, Аммо, мазкур муаммо 
узил-кесил ҳал этилгунга 
қадар, бўлажак оналар ту- 
ғилажак фарзандлари ва ўз 
саломатликларини хавф 
остига қўймаганлари маъ- 
қул, албатта.

АОО «ЗГ11гтоура2» МЧЖга 
айлантирилди,

Буйруқ № 213 -  КПО, 
Даъволар эълон чиққан 

кундан бошлаб 1 ой даво- 
мида 46-72-94 телефон ор- 
қали қабул қилинади.

Манзил: Талабалар шаҳарна- 
си, Чимбой кўчасиоа жсйлашган 
«Дока-хлеб».

Муассис:
ТОШКЕНТ 
ВИЛОЯТИ 

ҲОКИМЛИГИ

Г'

Бош муҳаррир  
Ф а тҳи д д и н  

М УҲИ ДДИ Н О В

Хатлар ва оммавий ишлар 
бўлими: 133-40-48  
Эълонлар: 133-59-85, 
136-53-Я

МанЗнлпннЗ:
700000, Тошкент шаҳри, 
I Матбуотчилар кўчаси, 32.

Тошкент вилояти ҳокимлиги ҳузуридаги 
Матбуот ва ахборот бошкармасида 

03-001 ракэми билан рўйхатга олинган.

Газвта «Тошквнт ҳақицати)» 
таҳририяти компьюгвр марказида 

тврилди ва саҳифаланди.

•  Эълон ва билдирув- 
лардаги факт ҳамда да- 
лилларнинг тўғрилиги учун 
реклама ва эълон берув- 
чилар масъулдир.

Ҳафтанинг чоршанба ва шанба кунлари чиқади. Буюртма Г-251, Адади 8349, Ҳ аж м и -  2 та б о қ , оф се т  у с у л и д а  б о с и л д и , қ о ғо з  б и ч и м и  А -2 , Саҳифаловчи: Умиджон АБДУШОҲИДОВ.


